
ኣቡነ መንግሥተኣብ ተስፋማርያም ዝምራሕ ቆሞሳት 
ዝተሳተፍዎ መስዋዕተ ቅዳሴን ጸሎት ፍትሓትን ተኻይዱ። 
ኣብ እዋን ስብከት ከኣ ብፁዕ ሊቀጳጳስ ካብ ወንጌል ብፁዕ 
ሊቀጳጳስ ምዕ. 24፣ 36-49 ጠቒሶም፣ እዚ ዕለት’ዚ 
ብመሠረት እምነትና ንዝኽሪ ናይ “ዝነበሩ” ዘይኮነስ ዝኽሪ ናይ 
“ዘሎዉ” ኢዩ። ሽምዓ ወሊዕና ክንዝክሮም ከሎና፣ 
እግዚኣብሔር ክም ዝተቐበሎም ክንኣምን ይግባእ። ንሳቶም 
ምእንቲ ናጽነት፣ ሰላም፣ ሕውነት ምዕባለ ኢዮም ወዲቆም። 
ንሕና ከኣ ነቲ ዝተሰውእሉ፣ ዝተመነይዎ ከነተግብር ሓላፍነት 
ኣሎና ኢሎም። 

ምብጻሕ ብፁዕ ሊቀጳጳስ ናብ ቤት ትምህርቲ ዓረዛ 

ብ22ሰነ ብፁዕ ሊቀጳጳስ ኣቡነ መንግሥተኣብ ተስፋማርያም 
ናብ ዓረዛ ብምኻድ፣ ኣብቲ ቤተክርስትያን ዝካየድ ቤት 
ትምህርቲ መደብ መዕጸዊ ዓመት ተሳቲፎም፣ በቲ እቲ ቤት 
ትምህርቲ ዝገብሮ ዘሎ ስራሓት ሕጉስ ምዃኖም ገሊጾም 
ንዝበለጸ ምዕባሌኡ ከኣ ብሓደ ንስራሕ ኢሎም። 

 

ሓዋርያዊ ምብጻሕ......       (ካብ ገጽ 4 ዝቐጸለ) 
ንዝያዳ ሓበሬታ ከኣ ኣብ ሕገ ቆነና ምስራቃዊት 
ቤተክርስትያን ካብ ቁ.155-173 ዘሎ ክንግንዘብ ንክእል 
ኢሎም፣ ናብቲ ካልኣይ ኣርእስቲ “ጸዋዕታን ተልእኮን 
ስድራቤት” ዝብል ሓሊፎም ብዛዕባ ስድራቤት ዝተኻየደ 
ሲኖዶስ ጳጳሳት ዝሃቦ መምርሒ ሰፊሕ መብርሂ ሂቦም። ካብኡ 
ኣርባዕተ ዓበይቲ ኣርእስታት ኣልዒሎም ማለት፦ 
• ኣገልግሎት ካህናት ኣብ ተልእኮ ስድራቤት፣ 
• ኣብ ቃል ኪዳን ናይ ርሑቅ፣ ናይ ማእከልን ናይ ቀረባን 

ምድላዋት ክግበር ከምዝግባእ፣ 
• ንሓደስቲ ሰብኪዳን እንተወሓደ ክሳብ ዓሰርተ ዓመት 

ምስናይ ከምዘድሊ፣ 
• ቤተክርስትያን ነቶም ኪዳኖም ኣፍሪሶም ዝርከቡ 

ምእመናን ብቃል ኣምላኽን ካልእ ጉስነትን እናሃበት ኣብ 
ቤተክርስትያን ክሳተፉ ከተተባብዕ ተስፋ ክትህብ ከም 
ዘለዋ ዝብል ዓበይቲ ሓሳባት ብዝርዝር ኣካፊሎም። 

ቀዳም ድሕሪ ቀትሪ ብፁዕ ሊቀጳጳስ ምስ ብፁዕ ኣቡነ ቶማስ 
ዑስማንን ምስቶም ካብ ኣሥመራ ምስኦም ዝኸዱ ክልተ 

ካህናትን ተማሃሮ ዘርኣክህነትን ብምዃን፣ ካብ ባረንቱ ወጻኢ 
ኣብ ዘለዋ ቁምስናታትን ኣብያተ ጸሎትን ናይ ሽድሽተ 
ዓድታት ማለት ኣጋኒ፣ ፍደ፣ ኩልኩ፣ ኮና፣ ኣጋሙ፣ ኤባሮ 
ዝተባህላ ዓድታት በጺሖም። እዚ ጉዕዞ፣ እዚ ናይ 6 ሰዓት ጉዕዞ 
ኢዩ ነይሩ ብሓቂ ከኣ ብፁዕ ሊቀጳጳስ ነዚ ቦታ እዚ ምርኣዮም 
ኣዝዮም ሕጉስ ምኳኖም ንብፁዕ ኣቡነ ቶማስ ገሊጾምሎም።  
ሰንበት ንግሆ ኣብ ደብረ ኪዳነ ምሕረት ብ10 ካህናት ተሰነዮም 
ክልቲኦም ጳጳሳት መስዋዕተ ቅዳሴ ኣዕሪጎም። ድሕሪ ቅዳሴ፣ 
ኩሎም ቤተክህነትን ሰብውፉይ ሕይወትን ሕዝቢ እታ 
ቁምስናን ብምሉኣቶም ናይ ሓባር ቁርሲ ተኻፊሎም፣ ናብ 
ርክብ ሕዝቢ ተሳጊሮም፣ ኣብዚ’ውን እንተኾነ ብፁዕ 
ሊቀጳጳስ ኣብቲ ሳልስቲ ዝተገብረሎም ኣቐባብላ ድሕሪ 
ኣመስጊኖም፣ ቀንዲ ዕላማ መምጺኦም ገሊጾም፣ ካብ ሕዝቢ 
ዝመጸ ሓደ ሓደ ሕቶን ለበዋን ተቀቢሎም ብጸሎት ቡራኬ እቲ 
ናይ ሳልስቲ መደብ ተዛዚሙ። በዚ ከኣ ብፁዕ ሊቀጳጳስ 
ሓዋርያዊ ምብጻሖም ፈጺሞም፣ ድሕሪ ቀትሪ ናብ መንበሮም 
ተመሊሶም።  

ግንቦት- ሰነ 2016 –.M.Ê ypM cÿ.102 ካቶሊካዊ ቤትጽሕፈት ርእሰ ኤጳርቅና ኣሥመራ  (Catholic Secretariat – Archeparchy)  

“መሓርቲ ከም እግዚኣብሔር ኣቦ” 
 

ዓመት ኢዮቤል ምሕረት 
(08 ታሕሣሥ 2015 ክሳዕ 20 ሕዳር 2016) 

 

 

“እቲ ኹሉ ዚኽእል ዓበይቲ ነገራት 
ገይሩለይ እዩ እሞ፣ ስሙ ቅዱስ ኢዩ። 
ምሕረቱውን ኣብቶም ዝፈርሕዎ 
ንውሉድ ወለዶ ኢዩ”። (ሉቃ.1፣ 49-50) 

  ተሰቕለ     - ተቐብረ-      ተንሥአ 
 

ፍቁራን ሕዝበ እግዚኣብሔር 
 

ጸጋ እቲ ምእንታና በጃ ኮይኑ ዝተሰቕለ፡ ዝተቐብረ፡ ዝተንሥአ፡ መድኃኒና ጐይታና ኢየሱስ ክርስቶስ ወትሩ ምሳኻትኩም ይኹን 
(1ተሰሎ 5፡28 ርአ)። 
ኣብዚ ሒዝናዮ ዘሎና ኢዮቤል ዓመት ምሕረት ዝውዕል በዓለ ትንሣኤ ፍሉይ ትርጉም ኣለዎ። ነቲ ኣብ ዓርቢ ስቕለትን ቀዳም 
ስዑርን ሰንበት ትንሣኤን እነብዕሎን እንዝክሮን ናይ ምሥጢረ ድኅነትና ፍጻሜታት፥ ክርስቶስ፡ ተሰቕለ- ተቐብረ- ተንሥአ፥ 

እናበልና ናይ እምነት ስራሕ ክንገብር ንርከብ። ብሓጺሩ እዞም ሠለስተ ዓበይቲ ቃላት 
እዚኦም ንምሥጢር ስቕለትን ሞትን ትንሣኤን መድኃኒና ጐይታና ኢየሱስ ክርስቶስ 
ዘመልክቱ እዮም። ሠለስቲኦም ከኣ ዓበይቲ መግለጽታት ፍቕሪ ናይቲ ብምሕረት 
ሀብታም ዝኾነ እግዚኣብሔር ኣምላኽና እዮም። 
 

“ተሰቕለ” - መጀመርያ “ተሰቕለ” ክንብል ከሎና ብዛዕባ’ቲ ምእንቲ ክብጀወና ኢሉ 
ዝተሰውዓልና ገንሸል ኣምላኽ ኢና ንዛረብ ዘሎና። ቅዱስ ዮሓንስ መጥምቕ ነቶም 
ተኸተልቱ ምስ ኢየሱስ ከላልዮም ከሎ “እንሆ እቲ ኃጢኣት ዓለም ዚድምስስ ገንሸል 
ኣምላኽ” (ዮሓ 1፡29) እዩ ዝበለ። ባዕሉ ኢየሱስ ከኣ፥ ገና ኣብ ጊዜ ስብከቱ፡ “ንወዲ ሰብ 
ኣብ ኢድ ሊቃነ ካህናትን መምህራን ሕግን ኬትኅዝዎ እዮም ንሳቶም ድማ ንሞት 
ኪፈርድዎ ነሕዛብውን ኣሕሊፎም ኪህብዎ እዮም። ኣሕዛብ ከኣ ኬላግጹሉን ጡፍ 
ኪብሉሉ፡ ኪገርፉዎ ኪቐትልዎ እዮም” (ማር 10፡33-34) እናበለ ደጋጊሙ ሓቢሩ ነቢሩ 
እዩ።  
ኣብ ብሉይ ኪዳን ከኣ ኢሳይያስ ነቢይ ብዛዕባ ስቕለትን ውርደትን መድኃኔ ዓለም 
ተነብዩ ከምዝነበረ በዚ ዚስዕብ ቃላቱ ንርድኦ፥“መልክዕን ውቃበን ኣይነበሮን፥ ምስ 
ረኣናዮ ዜብህገና ትርኢት ኣይነበሮን፥ ንዑቕን ብሰብ ድርቡይን ነበረ፥ ብዓል ስቓይ፡ 

ብሕማም ልዱይ፥ ከምቲ ኣብ ቅድሚ ገጾም ዚጒልበብሉ ሰብ ዝተዋረደ ነበረ፥ 
ንሕናውን ገለ እኳ ኣይቆጸርናዮን፣ ብሓቂ ንሱ ንሕማምና ጾሮ፡ ንስቓይና ከኣ ኣብ ነፍሱ 
ጸዓኖ፡ ንሕና ግና ብእግዚኣብሔር ከምዝተወቕዐን ከም ዝተቐዝፈን ከም ዝተዋረደን 
ጌርና ቆጸርናዮ። ንሱ ግና ብሰሪ ገበንና ቆሰለ፥ ብሰሪ ኣበሳና ድማ ተኸትከተ፡ ንሕና 
ሰላም ምእንቲ ክንረክብ መቕጻዕቲ ናብኡ ወረደ፥ ንሕናውን ብስምብራቱ ሓዌና፣ 
ኲላትና ከም ዝተባረራ ኣባጊዕ ነበርና፥ ነፍስወከፍ ነናብ መንገዱ ዘምበለ፥ እግዚኣብሔር 
ከኣ ኣበሳ ኲላትና ኣብኡ ኣውደቖ” (ኢሳ 53፡2-6)። 

 
 
 
 
 
 
 
 
 
 

“ነቲ ኣነ ዝተቐበልክዎ ቅድሚ ኲሉን ልዕሊ ኲሉን ገይረ ኣመኃላሊፈልኩም እየ፣ ከምቲ ቅዱሳት መጻሕፍቲ ዝብልዎ ‘ክርስቶስ 
ምእንቲ ኃጢኣትና ሞተ፡ ተቐብረ፥ ከምቲ ቅዱሳት መጻሕፍቲ ዚብልዎ ከኣ ‘ብሣልሳይ መዓልቲ ተንሥአ፥ ንኬፋ ተራእዮ፥ ደኃርውን 

ነቶም ዓሠርተውን ክልተ ተራእዮም (1ቆሮ 15፡3-5)፣  

መንገዱ ዘምበለ፥ እግዚኣብሔር ከኣ ኣበሳ ኲላትና ኣብኡ ኣውደቖ” (ኢሳ 53፡2-6)። 
 

ነዚ ኲሉ ግን ዝተረድእዎ ኣዝዮም ውሑዳት እዮም። “ካብ ገዛእቲ እዛ ዓለም እዚኣ ሓደ እኳ ነዚ ጥበብ’ዚ ዝፈልጦ የልቦን፥ 
እንተዚፈልጥዎስ ነቲ ጐይታ ክብሪ ኣይምሰቐልዎን ነይሮም” (1ቆሮ 2፡8)፣ ብዓይኒ እምነት ንዝጠመቶ ጥራይ እዩ መስቀል ኢየሱስ “ዕጸ 
ሕይወት” ዝኾነሉ፣“ብእኡ ዚኣምን ዘበለ ኲሉ ናይ ዘለዓለም ሕይወት ምእንቲ ኪረክብ እምበር ከይጠፍእሲ፥ ከምቲ ሙሴ ኣብ በረኻ 
ንተመን ዝሰቐሎ ወዲ ሰብ ድማ ከምኡ ኪስቀል ይግባእ እዩ” (ዮሓ 3፡15)። ቅዱስ ዮሓንስ ወንጌላዊ “እቶም ዝወግእዎ ኪርእይዎ 
እዮም” (ዮሓ 19፡37) ክብል ከሎ ነዚ እዩ ዘስምዕ፣“ኣብ ዕንጸይቲ ዝተሰቕለ ርጉም ይኹን” ዚብል ጽሑፍ ከም ዘሎ “ክርስቶስ ኣብ ክንዳና 
መርገም ብምዃን ካብ ሕጊ መርገም ኣድኃነና” (ገላ 3፡13)፣ ብሓቂ ከኣ “ንሕና ብክርስቶስ ተኻፈልቲ ጽድቂ ኣምላኽ ምእንቲ ክንከውን 
ኣምላኽ ነቲ ኃጢኣት ዘይፈለጠ ኣብ ክንዳና ኃጢኣተይና ገበሮ” (2ቆሮ 5፡21)።  መድኃኒና ጐይታና ኢየሱስ ክርስቶስ ንኣና ክብል 
“ንርእሱ ትሕት ብምባል ክሳብ ሞት፥ አረ እኳ ደኣ ክሳብ ኣብ መስቀል ሙማት ተኣዘዘ” (ፊል 2፡8)፣ “ስለዚ ኢየሱስ ‘ 
ንወዲ ሰብ ልዕል ምስ ኣበልኩምዎ፥ ኣነ ንሱ ከም ዝኾንኩን፥ ከምቲ ኣቦይ ዝመሃረኒ ከም ዝገብር እምበር፡ ካብ ርእሰይ ሓንቲ ከም 
ዘይገብርን፡ ሽዑ ክትፈልጡ ኢኹም” (ዮሓ 8፡28)። መድኃኒና ጐይታና ኢየሱስ ክርስቶስ ካብ ዝፉን መስቀሉ እዩ ንደቅ ሰብ ዘድኃነ፥ 
ኣብ ዙፋን መስቀሉ ኮይኑ ከኣ ንዓለም ፈረዳ፣ “እዛ ዓለም እዚኣ እትፍረደሉ ሕጂ እዩ፥ መስፍን እዛ ዓለም እዚኣ ዝድርበየሉ ሕጂ 
እዩ” (ዮሓ 12፡31)፣ መድኃኒና ኢየሱስ ክርስቶስ እምበኣር መቕጻዕትናን ውርደትናን መገምናን ስቃይናን ተሰኪሙን በጃና ተሰዊዑን 
ድኅነትን ምሕረትን ሕይወትና ኣምጺኡልና እዩ። 

“ተቐብረ” -- ክንብል ከሎናኸ ከመይ ንርድኦ? ከም እምነት ኣይሁድ “ናብ ሲኦል ወረደ” ማለት ናብቲ ሙታን ነቲ ብክርስቶስ 
ዝመጽእ ድኅነት እናተጸበዩ ተኣኪቦሙሉ ዝነበሩ ቦታ ወረደ ማለት እዩ ዘስምዕ። ኣብቲ ናይ ቀዳም ሥዑር ሥርዓተ ኣምልኾና፡ “ወትቤ 
ሲኦል ኣይ ውእቱ ዝንቱ ዝእም ሥልጣንየ፥ ሥጋ ለቢሶ ዘሞዐኒ፥ መኑ ውእቱ ዝንቱ ዘምድረ ለብሰ፥ ውእቱኬ ሰማያዊ ውእቱ” (ምልጣን 

ዘቀዳም ሥዑር)፣ ሲኦል ከኣ ‘መን እዩ እዚ ሥጋ ለቢሱ ካብ 
ሥልጣነይ ዝሰዓረኒ፥ መን እዩ ሰማያዊ ክነሱ ናይ ምድሪ 
ዝለበሰ’? ዝብል ሕቶ ንሰምዕ። እዚ ተቐብረ ዝብል ናይ እምነት 
ስራሕ መድኃኒና ጐይታና ኢየሱስ ክርስቶስ ፍጹም ኣምላኽ 
ጥራሕ ዘይኮነ ፍጹም ሰብ ከምዝኾነ፥ ከም ኩሉ መዋቲ 
ከምዝተቐብረ ዘረጋግጽ እዩ። ከም ወልደ ኣምላክ ግን ሥጋኡ 
ኣብ መቓብር ክብስብስ ኣይትረፈን፣ “እመስቀሉ ክርስቶስ 
ውስተ ሲኦል ወረደ፥ ለጸላኢ ቀተሎ፥ ርእሶ መተሮ”  ክርስቶስ 
ካብ መስቀሉ ንሲኦል ወረደ፥ ንጸላኢ ቀተሎ፡ ርእሱ መተሮ
(ቀዳም ሥዑር፥ ኣብ ክንዲ ጸልዩ በእንቲኣነ)፣ ኣብ መንጎ ዓርቢ 
ስቕለትን ሰንበት ዘትንሣኤን እትውዕል መዓልቲ ንብዙኃት 
ከባድ መዓልቲ እያ። ቀዳም ስዑር ጊዜ ሱቕታ፡ ጊዜ ትጽቢት፡ 
ጊዜ ፍርህን ምጥርጣርን` ጊዜ ፈተናን ምብትታንን እዩ ነቢሩ።   
እግዝእትነ ማርያም ጥራይ እያ ብእምነትን ተስፋን ንዓወት ወዳ 
ትጽበ ዝነበረት። ነቶም ብፍርሃት ርዒዶምን ተዳሂሎምን ዝነበሩ 

ተኸተልቱ ተስፋ ዝኾነቶም ኣደ ምሕረት እያ። ንሳ እምነታ ኣደልዲላ ዝተጸበየት ድንግል እያ። ሞት ንወዳ ከተሸንፎ ከምዘይትኽእል 
ፈሊጣ ብተስፋ ተጸበየት። “ከምቲ ምዱብ ምኽሪ ኣምላኽን ዘለዓለማዊ ፍልጠቱን ዝተወፈየ ኢየሱስ ብኢድ እቶም ሕጊ ዘይብሎም 
ሰቐልክምዎን ቀተልክምዎን፣ ሞት ኂዙ ከጽንዖ ስለዘይከኣለ ከኣ ኣምላኽ ካብ ማእሰር ሞት ፈቲሑ ኣተንሥኦ” (ግሓ 2፡23-24) 
ይብለና። “ዓረገ ማለት ናብ መዓሙቚ ምድሪ ወሪዱ ከም ዝነበረ ማለት እንተዘይኮይኑ እንታይ ከስምዕ ይኽእል? እቲ ናብ መዓሙቚ 
ዝወረደ ከኣ ንኲሉ ብህላዌ ምእንቲ ኪመልእ ልዕሊ ኲሉ ሰማያት ዝዓረገ ንሱ እዩ” (ኤፈ 4:9-10)። ”እቶም ውሉድ ሥጋን ደምን ዝለበሱ 
ሰብ ስለዝኾኑ፥ ኢየሱስውን ከምኦም ሰብ ኮነ፥ እዚ ከኣ ብሞቱ ነቲ ኣብ ልዕሊ ሞት ሥልጣን ዘለዎ ዲያብሎስ ምእንቲ ኪስዕር፥ ነቶም 
ብናይ ሞት ፍርሃት ምሉእ ዕድሜኦም ባራዩ ኮይኖም ዝነበሩ ከኣ ሓራ ምእንቲ ኬውጽእ ኢሉ እዩ” (ዕብ 2፡14-15)። 

“ተንሥአ” - ኣብ ጸሎተ ሃይማኖት “ተሰቕለ ሞተ ተቐብረ” ምስ በልና “ ኣብ ሣልሳይ መዓልቲ ካብ ሙታን ተንሥአ” ንውስኸሉ። 
እቲ መድኃኒና ጐይታና ኢየሱስ ክርስቶስ ኣብ መስቀል ዘቕረቦ መስዋዕቲ ብእግዚኣብሔር ኣቦ ምሉእ ተቐባልነት ሪኺቡ ሞት ተሸኒፉ 
ማለት እዩ፣ በዚ ምኽንያት ኢና ለይቲ ፋሲካ ‘ክርስቶስ ተንሥኣ እሙታን በዐብይ ኃይል ወሥልጣን፥ ኣሰሮ ለሰይጣን ኣግኣዞ ለኣዳም፥ 

ሰላም እምይእዜሰ ኮነ ፍስሓ ወሰላም” እናበልና እምነትና ንገልጽ፣ “ነቲ ኣነ ዝተቐበልክዎ 
ቅድሚ ኲሉን ልዕሊ ኲሉን ገይረ ኣመኃላሊፈልኩም እየ፣ ከምቲ ቅዱሳት መጻሕፍቲ 
ዝብልዎ ‘ክርስቶስ ምእንቲ ኃጢኣትና ሞተ፡ ተቐብረ፥ ከምቲ ቅዱሳት መጻሕፍቲ ዚብልዎ 
ከኣ ‘ብሣልሳይ መዓልቲ ተንሥአ፥ ንኬፋ ተራእዮ፥ ደኃርውን ነቶም ዓሠርተውን ክልተ 
ተራእዮም (1ቆሮ 15፡3-5)፣ ስቕለት ኮነ መቓብር ንክርስቶስ ክዓግቶ ኣይከኣለን፣ 
“እምበኣርሲ ኣምላኽ ነዚ ንስኻትኩም ዝሰቐልክምዎ ኢየሱስ ንኣኡ ጐይታን መሲሕ ን 
ከምዝገበሮ ብዘላ ቤት እስራኤል ብርግጽ ትፍለጥ” (ግሓ 2፡36)። 
 

ሎሚውን ነዚ ብሥራት’ዚ ኢና ንርእስናን ንካልኦትን ነበሥር ዘሎና፣ ክርስቶስ 
ምእንታና ክብል ካብ ተሰቕለ፡ ተቐብረ፡ ኣብ ሣልሳይ መዓልቲ ከኣ ካብ ተንሥአ ንሕናኸ 
ከመይ ዝበለ ግብረ መልሲ ክንህብ ይግብኣና? ቅድሚ ኩሉ “ይትፌሳሕ ሰማይ ወትትሓሰይ 
ምድር----ወዮምሰ ዐባይ ፍስሓ በሰማያት፥ ወምድርኒ ትገብር ፋሲካ ተሓጺባ በደመ 
ክርስቶስ” ሰማይ ይተሓጐስ፡ ምድሪ ከኣ ደስ ይብላ፥ ሎሚ ኣብ ሰማያት ዓብይ ሓጐስ 
ኮይኑ፡ ምድሪ ከኣ ብደም ክርስቶስ ተሓጺባ ፋሲካ ተብዕል ኣላ እናበልና ናይ ኣምልኾ 
ስግደትን ናይ ምስጋና መዝሙርን ከነዕርግ ይግባኣና፣ ከምቲ ቅዱስ ጳውሎስ ዝብሎ ንሕና 
ከኣ፥ “ምስኡ ኃቢርና እንተ ደኣ ሞይትና ምስኡ ኃቢርና ከም እንትንሥእ ርግጽ እዩ፣ 
ደጊም ንኃጢኣት ከይንግዛእ፥ እቲ ኃጥእ ሰብነትና ምእንቲ ኪጠፍእ፥ እቲ ኣረጊት ሰብነትና 
ምስኡ ከም ዝተሰቕለ ንፈልጥ ኢና” (ሮማ 6፡5-6)፣ በዚ ምኽንያት እዩ ቅዱስ ዮሓንስ 

 ገባሬ ተኣምር 
ዓመታዊ ክብረ በዓል ሕዝባዊ ቅዱስ፡ ቅዱስ ኣንጠንዮስ 
ድሕሪ’ቲ ካብ መጋቢት ጀሚሩ ኪካየድ ዝጸንሐ ናይ ሰሉስ፡ 

ሰሉስ ምንጋድ እዚ ቅዱስ ደብር ንመቐራረቢ ጸሎት ታስዕትን 
ናይ ድሮ ዋዜማን፡ ናይዕለቱ ሥርዓተ በዓልን ብጽቡቕ ኣገባብ 
ተፈጺሙ። ኣብዕለቱ ሰሉስ 13  ሰነ ዝተባዕለ ዓመታዊ ክብረ 
በዓል ቅ.ኣንጠንዮስ ብብፁዕ ሊቀ ጳጳስ ኣቡነ መንግሥተኣብ 
ተስፋማርያም ዝተመርሑ ሾሞንተ ለባስያን ካህናት መስዋዕተ 
ቅዳሴ ብኃባር ምስ ዓረገ። ሲዒቡ ከምቲ ልሙድ ኣገባብ ነጋዲ 
ሕዝቢ ብመስቀል ተመሪሑ፡ ብጸሎት መቁጸርያን 
ምህለላን፡መዝሙር መንእሰያትን ያሬዳውያንን ማዕሪጉ 
ብሥሙርን ዝተወሃሃደን ሃናጺ ኣገባብ መንፈስ ጸሎት 
ዝዓብለሎ ብቡራኬ ቅ.ቁርባን ግሩም ዑደት ተኻይዱ። 
 
ዑደት ተፈጺሙ፡ ሕዝቢ ናብቲ መስዋዕተ ቅዳሴ ዝዓረገሉ 
ሰፊሕ ዳስ ተመሊሱ፡ መዝሙርያ ሬዳውያንን ሊቃውንትን 
መንእሰያትን ምስ ቀረበ፡ ቀጺሎም ብፁዕ ሊቀ ጳጳስ ኣቡነ 
መንግሥተኣብ ተስፋማርያም ኣብ ዘስምዕዎ ቃል 
እግዚኣብሔር፡ እንቋዕ ናብ ዓመታዊ ዝኽረ በዓል ቅ.ኣንጠንዮስ 
ኣብጽሓና ድሕሪ ቢሎም፥ እዚናይ ሎም ዘመንበዓል 
ቅ.ኣንጠንዮስ ኣብ ፍሉይ ኢዮቤል ዓመተ ምሕረት ነብዕሎ 
ስለዘለና፡ ብከመይ ምስ ቅ.ኣንጠንዮስ ይራኸብ? ሕጂ’ኸ ንኣና 
እንታይ ትምህርቲ ይህበና?ንዝብል ሕቶ እንኪምልሱ፡ ናብቲ 
ኣብ ግዜ መስዋዕተ ቅዳሴ ዝተነበ ምስላ መወዳእታ ፍርዲ “ሽዑ 
እቲ ንጉሥ ብየማኑ ንዘለው ኸምዚ ኺብሎም እዩ፦ “ኣቱም ናይ 
ኣቦይ ቡሩኻት እቲ ዓለም ኪፍጠር ከሎ ዝተዳለወልኩም 
መንግሥቲ ኽትወርሱ ንዑ። ምኽንያቱ ኸኣ ጠምየ 
ኣብሊዕኩምኒ፡ ጸሚኤ ኣስቲኩምኒ፡ ጋሻ ኾይነ መጺአ 
ተቐቢልኩምኒ፡ ዓሪቐ ኸዲንኩምኒ፡ ሓሚመ በጺሕኹምኒ፡ 

ተኣሲረ ኣጸናኒዕኩምኒ”። ዝብል ክፋል ጠቒሶም፡ ጎይታና 
ኢየሱስ ክርስቶስ ስብከቱ ኣብ ምዝዛም ኣብ ዝነበረሉ ግዜ 
ብምስላ ጓሳ ነባጊዕ ብየማኑ፡ ንኣጣል ብጸጋሙ ከም ዝፈላሊ፡ 

ነቶም ኣብዚ ምድራዊ ጉዕዞኦም ነዚ ዝተዘርዘረ ግብረ ምሕረት 
ዝፈጸሙ ናብ መንግሥተ ሰማይ፡ ነቶም ዘይፈጸሙ ከኣ ንገሃንም 
እሳት ከምዝኸዱ ብግልጺ ይገልጸልና። ኣብ መወዳእታ ፍርዲ 
ትምህርቲ ክርስቶስ ተማሂርካዶ? ክንደይ ግዜ ቤተክርስቲያን 
ተመላሊስካ ዘይኮነስ፡ ቀንዲ በዚ “ጠምየ ኣብሊዕካኒ፡ ጸሚኤ 
ኣስቲካኒ፡ ጋሻ ኮይነ መጽአ ተቐቢልካኒ∙∙ ዝብል ናይ ምሕረት 
ስራሓት ኢና እንፈርድ። 
 

ኣብ ትምህርቲ ክርስቶስ ከም ዝተመሃርናዮ ሸውዓተ ስጋዊ ናይ 
ምሕረት ስራሓት ማለት ንዝጠመየ ምብላዕ፡ ንዝጸምኤ 
ምስታይ፡ ንዝዓረቀ ምኽዳን፡ ንጋሻ ኣብ ቤትካ ምቅባል፡ 

ንዝሓመመ ምብጻሕ፡ ንዝተኣሰረ ምብጻሕ፡ ንዝሞተ 
ምቕባር፡ከምኡ’ውን ሸውዓተ መንፈሳዊ ናይ ምሕረት 
ስራሕን ዝተጠራጠረ ምምካር፡ ንዝደንቆረ ምምሃር፡ ንዝሓጥአ 
ምምዓድ፡ ንዝሓዘነ ምጽንናዕ፡ ንዝበደለካ ይቕረ ምባል፡ 

ንዝህውኸካ ሰብ ምጻር፡ ዚብሉ፡ ቅ.ኣንጠንዮስ’ውን ነዚ 
መምርሒ ወንጌል ተኸቲሉ፡ ዓርኪ ድኻታት፡ ፈታዊ ውጹዓት 
ስለዝነበረ ቅድሚ ንኻልኦት ምምሃሩን ርእሱ ይፍጽሞ ነይሩ፡፡ 

በዚ ከኣ ኢዩ “ሰበኬ ወንጌል” ተባሂሉዝጽዋዕ። ንሕና”ውን ነዚ 
ክንፍጽም ካህናት፡ ደናግል፡ መማህራን ትምህርተ ክርስቶስ 
ኣሰሩ ተኸቲልና ቃል ኣምላኽ ከነስምዕ ንዕደም ኣሎና። ኩልና 
ነዚ ናይ ምሕረት ስራሕ ኣብ ግብሪ ከነውዕሎ ንሕተት ኣሎና፡፡ 

ከመይ ኣምላኽ ኣብ ፍርዲን ዝጠመየ ኃውካ ኣብልዕካዮዶ 
ንዝሓዘነ ሓውካ ኣጸናንዕካዮዶ፡ ንዝደንቆረ ሚሂርካዮዶ 
ንዝተጋገየ መሊስካዮዶ እናበለ ክሓተና”ዩ። ስለዚ ከምቲ 
ቅ.ፋውስቲና ዝጸለየቶ “መሓርቲ ኣዕንቲ፡ መሓርቲ ኣእዛን፡ 

መሓርቲ መልሓስ፡ መሓርቲ ኣእዳው፡  መሓርቲ ኣእጋር፡  

መሓሪ ልቢ ሃበኒ” እናበልና ንለምኖ፡ ብሕይወትና ከኣ ንንበሮ። 

ቢሎም ኖላዊ ቃሎም ኣስሚዖም። ኣኸቲሎም ከኣ ገጣሚ ኣቶ 

ወልዱ ኣድሓኖም ንሕይወት ቅ. ኣንጠንዮስ ናብኡ ዝግበር 
መንፈሳውነትን ዝምልከት መሃሪ ግጥሞም ኣቕሪቦም፡ ብቃለ 
ምስጋና ሓላፊ እቲ ደብሪ ኣባ ኣርበድ ጴጥሮስ ወግዓዊ ሥርዓት 
በዓል ተፈጺሙ። ነጋዲ ሕዝቢ ግና ምሉእ መዓልቲ ኣብ ዝጥዕሞ 
ሰዓት እናመጸን ምሉእ መዓልቲ ክጽሊ ዊዕሉ። 

ዓመታዊ ዝኽሪ በዓል ጰራቕሊጦስ  
 

ሰንበት 19 ሰነ እቲ ቤተክርስትያን ዝተወልደትሉን ናይ 
ስብከተወንጌል ተልእኮኣ ዝጀመረትሉን በዓል ጰራቕሊጦስ ኣብ 
ኩሉ ቁምስናታትን ኣድባራትን ከምዝተዘከረ ዝፍለጥ ኮይኑ፤ 
ኣብ ርእሰ ኣድባራት ኪዳነ ምሕረት ኣብ ዝዓርገ መስዋዕተ ቅዳሴ 
ብፁዕ ሊቀጳጳስ ኣቡነ መንግሥተኣብ ተስፋማርያም ኣብ 
ስብከቶም “እተፍቅሩኒ እንተኼንኩምስ ትእዛዛተይ ክትሕልዉ 
ኢኹም። ኣነ ከኣ ንኣብ ክልምኖ እየ፣ ንሱ ድማ ንዘልዓለም 
ምሳኻትኩም ዚነብር ካልእ መጸናንዒ ኺህበኩም ኢዩ”። ዚብል 
ክፋል ካብ ወንጌል ዮሓንስ ጠቒሶም፣ መንፈስ ቅዱስ 
መጸናንዒ፣ ጠበቓ መንፈስ ሓቂ ምኻኑ ብሰፊሕ ገሊጾም፤ 
መንፈስ ቅዱስ ኣብ ልብና እንተዘይነገሰ ግን ብካልእ መንፈስ 
ማለት ትዕቢት፣ ሓሶት፣ ሃኬት ኢዩ ዝትካእ፣ ስለዚ እቲ 
ማሕደር፣ ቅ.ሥላሴ ልብና ብካልእ ከይውረስ ንኩሉ ኃጢኣትን 
ክፍኣትን ኣውጽእና ብሃብታት መንፈስ ቅዱስ ክንምላእ 
የድልየና ኢሎም። 
 
ብፍላይ ከኣ ኣብ በዓል ጰራቕሊጦስ ምስ ዝኽሪ ኣርብዓ ዓመት 
ካቶሊካዊ ምንቅስቃሳት ተሓድሶ ኣብ ደብረ ቅዱስ ዮሴፍ መካነ-
ገነት ኣሥመራ ብካቶሊካዊ ምንቅስቃስ ተሓድሶ ዝምራሕ 
ብዙሓት ካህናትን፣ ደናግልን ምእመናን ዝተሳተፍዎ፤ ብጸሎት 
ታስዕትን ብናይ ዕለቱ ብመስዋዕተ ቅዳሴ ዝጀመረ ናይ ምሉእ 
መዓልቲ መደብ ጸሎትን ኣስተምህሮታትን “ኣርብዓ ዓመት 
እግዚኣብሔር ምሳኻትኹም ነበረ” (ዘዳ፣ 2፣7) ብዚብል ኣርእስቲ 
ከቢሩ ዊዒሉ። 
ኣብ መስዋዕተ ቅዳሴ ዝሰበኹ መራሒ ካህን ካ.ም.ው ተሓድሶ 
ኣባ ተስፋማርያም ገብረክርስቶስ ብወገኖም እንቋዕ ናብ በዓል 
ጰራቅሊጦስ 40 ዓመት ምንቅስቃስናን ኣብጽሓና ድሕሪ 
ቢሎም፤ መንፈስ ቅዱስ ኣብ ቤተክርስትያን ኣብ ሕይወት 
ነፍሲወከፍና ዝሰርሕ ንቤተክርስትያን ብሃብትታት ሸለሙ 
ሓንቲ ኣካል ዝገብራ መንፈስ ሓድነት ኢዩ። እዚ ከኣ ዝኽሪ 
ጥራሕ ዘይኾነ ሎሚ’ውን ኣባና ዝፍጸም ኢዩ፣ ኢሎም። ኣባ 
ተስፋማርያ ንህያባት መንፈስ ቅዱስ ንምግላጽ ናውቲ ሓደ 
ጸራባይ ብኣካል ኣምጺኦም እቲ ኣቅሑት ብኅብረት እንተሰሪሑ 
ዝህቦ ጠቅሚ በብሓደ ጠቒሶም ብምግላጽ፣ ኣብ ቤተክርስትያን 
ከኣ ናተይ ይበልጽ ዝበሃል ህያብ ከምዘየለ፣ ንነፍሲወከፍና 
ብዙሕ ህያብ ከም ዝተዋህበናን ህያብና ክንፈልጥን ብግቡእ 
ክንጥቀመሉን ከምዝግባእ ናይ ዕለቱ ቃለ እግዚኣብሔር 
ኣስሚዖም።  
 
ኣብ ናይ ድሕሪ ቀትሪ መደብ፣ ቃለ ሰላምታ ካብ ዝተፈላለየ 
ቦታ ዝመጹ ኣጋይሽን፣ ካብ ቀዳሞት መራሕቲ እዚ ምንቅስቓስ 
ናይ 40 ዓመት ተመኩሮን ሓጺር ዝኽሮምን ምስክርነት 
ኣቕሪቦም። ኣስዒቡ’ውን ኣቶ ጴጥሮስ ኢያሱ በቲ መሪሕ 
ጥቕሲ ኣምላኽ ነዚ ምንቅስቃስ ኣብዚ ኣርብዓ ዓመት ዝገበረሉ 
ጉስነት፣ ከምኡ’ውን ንመንነትን ዕላማን እዚ ምንቅስቓስ 
ብሰፊሑ ገሊጹ። ኣብዚ ናይ ምሉእ መዓልቲ መደብ ዝተሳተፉ 
ኣባ ዘርኣያዕቆብ ዑ/ሚካኤል፣ ኣባ የማነ ኃይሉ፣ ኣባ ማትያስ 
ኣርኣያ’ውን ብወገኖም ናይ ምትብባዕ ቃሎም ኣስሚዖም። 
ብጸሎት ምስጋናን መዛሙርን ቃለ-ምስጋናን ቡራኼን መራሒ 
ካህን ከኣ እቲ ህዱእን ሕጉስን መዓልቲ ተፈጸመ። 

ዕለት ስውኣት 
20 ሰነ ስውኣት ኤርትራ ዝዝከረሉ ዕለት ከምቲ ልሙድ 
በብዓመቱ ዝግበረሎም ሎሚ ዘመን’ውን ብብፁዕ ሊቀጳጳስ 

ይግባእ፣፣ ተጻይ ሓቕን ፍትሕን ንዝኾነ ኃጢኣት ብክቡር ደም 
ክርስቶስ ነጺሕና ናብ መድኃኔ ዓለም ክርስቶስ ክንምለስ፣ 
ጸጋኡ ክንለብስ፣ እምነትና ክነደልድል ኣተሓሳሲቦም ሰላምን 
ራህዋን ተመንዮም ናይ ዕለቱ ቃል ኣምላኽ ዛዚሞም፣፣ 
ብእግዚኦታን ቡራኬን ቃል ምስጋና ቆሞስ ኣባ ተስፋት 
ተስፋማርያም መደብ በዓል ተፈጸመ። 

ንግደት ዓመተ ኢዮቤል ምሕረት፡   
ናብ ርእሰ ኣድባራት ኪዳነ ምሕረት 

 
ኣብዚ ሒዝናዮ ዘለና ኢዮቤል ዓመተ ምሕረት ብመሠረት እቲ 
ብፁዕ ሊቀጳጳስ ኣቡነ መንግሥተኣብ ተስፋማርያም  ስርየት 
ኃጢኣት ንምርካብ፡ ኣብ ኣድባራት ቅዱሳን ቦታታት ናይ ርእሰ 
ሰበኻን ኣብ ካልኦት ሰበኻታትን ዝርከባ መካነ-ንግደታትን 
በብቁምስናን ብመንበረ ሊቀ ካህናትን ብሰበኻን ደረጃ ንግደት 
ክግበር ዝሃብዎ መምርሒ በብእዋኑ ይካየድ ምህላው ዝፍለጥ 
ኰይኑ፡ ኣብዚ ዝሓለፈ ቀዳም-ሰንበት 11ን 12ን ሰነ ከኣ 
ቆሞሳትን ምእመናንን መንበረ ሊቀካህናት ከባቢ 
ኣሥመራን፡መንበረ ሊቀ ካህናት መንደፈራን ናብ ርእሰ 
ኣድባራት ኪዳነ ምሕረት ኣሥመራ፡ ከምኡ’ውን ንመማህራን 
ትምህርተ ክርስቶስ ክኾኑ ን2ተ ዓመት ዝሰልጥኑ ዘለው 
ተመሃሮ ምስ መማህራኖም ናብ ደብረ ቅ.ማርያም ዘመላእኽት 
እምባትካላ መደባት ጸሎትን ኣስተምህሮታትን ብዝሓዘ ኣገባብ 
ብመንፈሳውነት ስርየት ኃጥኣት ንምርካብ ነጊዶም። 
 

ምእመናን መንበረ ሊቀ ካህናት ከባቢ ኣሥመራ ቀዳም 
ወጋሕታ ከካብ ቁምስናኦም ተበጊሶም ብቆሞሳቶም 
ተመሪሖም፡ ተጠርኒፎም ናብ ርእሰ ኣድባራት ኪዳነምሕረት 
ዝበጽሑ ነጋድያን ምእመናን መንበረ ሊቀካህናት ከባቢ 
ኣሥመራ፡ ኣብ ቅድሚ ቤተክርስትያን ምስ ተኣኻከቡ ክቡር 
ኣባ ፍስሃየ ሚካኤል እንቋዕ ደሓን መጻእኩም ቢሎም ሠናይ 
ተመንዮም፡ መስቀል እናኣሳለሙ ንቤተክርስትያን 
ኣእተውዎም።፡ኣብ ቤተክርስትያን ከኣ ጸሎተ ኪዳንን 

እግዝኦታን ኣብጺሖም።፡ሲዒቡ ብዛዕባ ምስጢረ ንስሓ ብኣባ 
ፍስሃየ ሚካኤል ኣስተምህሮ ተዋሂቡ። ብድሕሪዚ ጸሎት 
መቊጸርያ ብኣስተንትኖ እናተገብረ፡ ማዕረ ማዕረኡ ከኣ 
መደብ ኑዛዜ ተኻየደ።፡ ኣብ መወዳእታ ከኣ ብመስዋዕተ ቅዳሴ 
እቲ ንግደት ተፈጺሙ ብሰላም ናብ ቦታኦም ተመልሱ። 
 

ምእመናን መንበረ ሊቀ ካህናት መንደፈራ ብተመሳሳሊ 
መንገዲ ንጽባሕቱ ሰንበት 12 ሰነ ምእመናን መንበረ 
ሊቀካህናት መንደፈራ’ውን ብቆሞሳቶም ተመሪሖም፡ ናብ 
ርእሰ ኣድባራት ኪዳነ ምሕረት ኣሥመራ፡ ንግደት ንሥርየት 
ኃጢኣት ኣካይዶም። ነጋድያን ብንግሆኡ ምእመናን ኪዳነ 
ምሕረት ኣብ ቅዳሴ ከለው ኢዮም ኣብ ኣፍደገ ቤተክርስትያን 
ተረኺቦም፡ ኣብኡ ከኣ ብዛዕባ ታሪኽን ትርጉምን ንግደት 
ኢየሩሳሌም ብኣባ ኃይለ ጳውሎስ ሊቀካህናት መንደፈራ 
መግለጺ ተዋሂቡዎም። ናይቲ ሰንበት ቀዳሲ ካህን ኣባ ግርማይ 
ኣብርሃ ከኣ ምስ ምእመናን ርእሰ ኣድባራት ኰይኖም መስቀል 
ኣሰሊሞም ብኽብሪ ተቀቢሎምዎም። ኣብ ቤተክርስቲያን 
ጸሎት ልመናታት ምስ ተገበረ፡ ብዛዕባ ዓመተ ምሕረትን 
ንግደት ንስርየት ኃጢኣትን ኣስተምህሮ ብኣባ ቶማስ ነጋሽ 
ቆሞስ ደብረ ልደታ ዓዲ ዜኑ ቀሪቡ። ሲዒቡ መደባት ጸሎት 
መቁጸርያ፡ ምስ ልመናታትን ኑዛዜን ኣስተምህሮ ብዛዕባ ንስሓ 
ብኣባ መሓሪ ጃውጅ ካፑቺኒን ተኸታቲሉ ተኻይዱ።፡ ኣብ 
መውዳእታ መስዋዕተ ቅዳሴ ምስ ዓሪገ። ቅዳሴ ኣብ ምዝዛሙ 
ቅድሚ እተዉ በሰላም ብፁዕ ሊቀ ጳጳስ ኣቡነ መንግሥተኣብ 
ኣብ ደብረ ቅ.ማርያም ዘቅዱስ ሮዛርዮም ን33 ቆላዑ ምስጢረ 
ሜሮን ዝቐብእሉ መስዋዕተ ቅዳሴ ፈጺሞም መጺኦም፡ 
ንነጋድያን እንቋዕ ድሓን መጻእኩም፡ ብዙሕ ድኻም ፈተናን 
ተጻዊርኩም ምንጋድኩም ትሩፋት ዘለዎ’ዩ፡፡ እዚ ከኣ ንኩልና 
ተስፋ ኢዩ ድሕሪ ቢሎም፡ በዚ ዓመተ ምሕረት ተመሓርትን 
መሓርትን ኮይና ክንርከብ ምስ ቅድስቲ ፋውስቲና ኰይና፡ 

ንኣምላኽ ብኩሉ ህዋሳትናን ልብናን መሓርቲ ግበረና ንበሎ፡ 
ቢሎም ኣባታዊ ቃል ማዕዳ ኣስሚዖም። 
 
ብድሕሪ’ዚ ነጋዲያን ሓጺር ናይ ምሳሕን ዕረፍትን ግዜ 
ገይሮም፡ ናብ ቤተክርስትያን ተመሊሶም፡ ጸሎት መቁጸርያ 
መሎኮታዊ ምሕረት ኣብጺሖም። “ሕጂ ኣብ ናይ ኢየሩሳሌም 
ንግደት ብኣካል እንተትርከብ ኣብ ምውጻእካ ናይ መወዳእታ 
ቃል እንታይ ምበልካ”? ንዝብል ሕቶ ነፍሲወከፍ ሰብ ብውልቁ 
ልመናኡ ናብ መንበረ ታቦት ናብ ክርስቶስ ከቕርብ ተሓቲቱ 
ኩሉ ነናይ ልቡ ዝምነዮ ንኣምላኽ ኣቕሪቡ፡ እቲ ኣሥመራ 
መደብ ተዛዚሙ። ናብ ቦታኻ ምምላስ ኮይኑ፡፡ ኣብ ምምላስ ከኣ 
ቁምስናታት ደብረ ልደታማርያም ዓዲዜኑን ቅ.ሪታ ዓዲኳላን 
ናብ ማርያም ጽዮን መንደፈራ ነጊዶም። 
 

ንግደት መማህራን ትምህርተ ክርስቶስ እዚ ከምዚ ኢሉ ከሎ  
ብካልእ ወገን ቀዳም 11 ሰነ ከኣ መማህራን ትምህርተ ክርስቶስ 
ንምዃን ካብ ዝተፈላለያ ማሕበራት ደናግልን ምእመናን ኣባላት 
ቁምስናታትን ኣሥመራን ንኽልተ ዓመት ዝስልጥኑ ዘለው 
ተመሃሮ ምስ መማህራኖም ናብ ሓንቲ ካብተን መካነ-ንግደታት 
ዓመተ ኢዮቤል ምሕረት ዝኾነት ደብረ ቅ.ማርያም ዘመላእኽት 
እምባትካላ ብብፁዕ ሊቀጳጳስ ኣቡነ መንግሥተኣብ 
ተስፋማርያም ተመሪሖም፡ ብጸሎትን ኣስተንትኖን ዝተሰነየ 
ንግደትን መዓልቲ ሕውነትን ኣካይዶም። 

 
እዞም ኣንጊሆም ናብ እምባትካላ ዝገስገሱ ማሕበረሰብ 
ኪዳነምሕረት ማእከል ስልጠና ትምህርተ ክርስቶስ፡ ብማዕጾ 
ምሕረት ናብ ቤተክርስትያን ደብረ ቅ.ማርያም ዘመላእኽት ምስ 
ኣተዉ፡ መደብ ኑዛዜን መስዋዕተ ቅዳሴን ሰዓበ። ኣብ ቅዳሴ ኣብ 
እዋን ስብከት ብፁዕ ሊቀጳጳስ ብዛዕባ እቶም ሸውዓተ ስጋዊ ናይ 
ምሕረት ስራሓትን ሸውዓተ መንፈሳዊ ናይ ምሕረት ስራሓትን 
ብሰፊሑ ገሊጾም፡ ነዞም ናይ ምሕረት፡ ናይ ጽድቂ ተግባራት 
ኣብ ዕለታዊ ሕይወትና ከነተግብሮም ትሑዛት ኢና ኢሎም።  

ድሕሪ ቅዳሴ ከኣ እቲ ደብሪ ቅድሚ ሽሕ ዓመት ቅዱስ 
ፍራንቸስኮስ ንቤተክርስቲያን ብዝሓተቶ መሰረት ፍሉይ ናይ 
ምሕረት ቦታ ኪኸውን ስለዝተወሰነ፡ ፍሉይ ስርየት ኃጢኣት 
ዝወሃበሉ ደብሪ ብምዃኑ ብእኡ ምኽንያት ኣብዚ ዓመት 
ምሕረት’ውን ነዚ ዕላማ’ዚ ከም ዝተመርጸ ኣባ ኣማኑኤል 
ምስጉን ማሕበር ን∙ኣ∙ ካፑቺኒ ንነጋድያን መግለጺ ሂቦምዎም። 
ነጋድያን ቀጺሎም ናብ መካነ ሱባኤ ቅ.ዳኒኤል ኮምቦኒ ደይቦም፡ 
ኣብቲ ጎቦ ኣብ ዘሎ ኣሳእል ፍኖተ መስቀል ተጓዒዞም 
በብውልቆም ጸሎት ፍኖተ መስቀልን ኣስተንትኖን ገይሮም፡። 
ድሕሪ ምሳሕ ከኣ ብተመሃሮ ዝተሳናደወ ንጉዕዞ ዓመተ 
ትምህርትን ዓመተ ምሕረትን ዜንጸባርቕ ትምህርታዊ  መደባት 
ተኸታቲሎም፡ ንግደቶም ፈጺሞም ኣማስያኦም ነሥመራ 
ብሰላም ተመሊሶም።  

ዓውደ መጽናዕቲ ንምዕባለ ደቂ ኣንስትዮ 

ብ11 ሰነ 2016 ዓ.ም ኣብ ምዕባለ ደቂኣንስትዮ ንዝሰርሓ ደናግል 
ዝተፈላለያ ማሕበራት ብካቶሊካዊ ቤትጽሕፈት ርእሰ ኤጳርቅና 
ኣሥመራ ክፍሊ ምዕባለ ደቂ ኣንስትዮ ናይ ፍርቂ መዓልቲ ዓውደ 
መጽናዕቲ ኣብ ኣዳራሽ ርእሰ ኣድባራት ኪዳነ ምሕረት ተዋሂቡወን። 
እዚ ንሓድሕደን ክፋለጣን ተመኩሮ ክለዋወጣን ዝተሰርዐ ዓውደ-
መጽናዕቲ ክልተ ኣስተምህሮታት ማለት ኣብዚ ዓመተ ምሕረትን 
ደቀኣንስትዮን መንነት ጓለንስተይቲ ብእናቴ ትንሣኤ ኃ/ማርያምን 
ብእናቴ መድህን ግርማይን ዝቐረበ ኣስተምህሮታትን መደብ ዘተን 
ዝትሕዝትኡ ነበረ። 

ወንጌላዊ እውን “በቲ ሓደ ወዱ ዝኣመነ ዘበለ ኲሉ ናይ ዘለዓለም ሕይወት ምእንቲ ኪረክብ እምበር ከይጠፍእሲ፥ ኣምላኽ ንወዱ በጃ 
ክሳዕ ዚህብ ክንድዚ ንዓለም ኣፍቀራ” (ዮሓ 3፡16) ዝብለና፣። 
 

ብሓቂ ከኣ እቲ መሓርን ርኅሩኅን ኣቦና ወትሩ ኣእዳው ዘርጊሑ ከምዝጽበየና ክንኣምን የድሊ፣ ኣብዚ ዘሎናዮ ዓመተ ምሕረት ፍቕሪ 
ኣምላኽ ክንደይ ከምዝዓቢ ከነስተማቕር መድኃኒና ጐይታና ኢየሱስ ክርስቶስ ከኣ ገጽ ምሕረት ኣምላኽ ምዃኑ ክንርኢ ዕድል 
ተዋሂቡና ስለዘሎ ክንጥቀመሉ ተዓዲምና ኣሎና፣ ነዚ ተዋሂቡና ዘሎ ዕድልን ጸጋን ተጠቒምና፥ ኣብዚ ሕማማቱን ትንሣኤኡን 
እነኽብረሉ ቅዱስ እዋን፥ ምስ ክርስቶስ ኣብ ስቅያቱ ተኻፊልና፥ ነቲ ምኽንያት ስቕለቱን ሞቱን ዝኾነ ብቃልን ብግብርን ብሓሳብን 
እንፈጽሞ ኃጢኣት ብምሉእ ልብና ነጺግና፥ ንሕማቕ ልማዳትና ሞይትና ምሳኡ ንሓዲስ ሕይወት ክንትንሥእ የኽእለና፣ ሽዑ 
መሓርቲ ከም እግዚኣብሔር ኣቦ ክንከውን ኢና፣ ንኲልና ቡሩኽ በዓለ ትንሣኤ ይኹነልና፣ ኣሜን። 

+ኣቡነ መንግሥተኣብ ተስፋማርያም 
      ሊቀ ጳጳሳት ዘበኣሥመራ 

ሓደ ወዳ፣ እሞ ከኣ ጐይታ 
 ምልክት ፍቕሪ እዩ’ዚ ክትከፍል ሕይወታ 
ካልእስ ይትረፍ ነስተንትን ኣደነታ 
                                 ከመይ ኢልካ’ሞ ክኅለፍ እዚ ብስቕታ  
                                   እንኮ ወዳ እኳ’ያ ተዘሚታ 
                                  ንዝሳቐ ዘሎ ክሓዊ’ዩ ኢልካ ፍሽኽታ 
                                    ዕሽነት ጥራይ’ዩ ትርጕሙ ቀጥታ 
 

ኣባይካ ወደይ ክትብል ኣፋ ከፊታ  
ፍጹም ኣይከኣለትን ከተውጽእ ቃላታ    
ናይ ቀራንዮ ፍጻሜ ናይ ድኅነትና ቦታ  
ሕልፊ ኵሉ ወግኣ ንማርያም ብማሕታ  

                           እቲ ጸግዓ ዝነበረ ሓደ ዋልታ 
                           ክጭፍጨፍ ምስ ረአየቶ ሰንበደ ሰብነታ 
                           ናይ ኃዘን ሴፍ ልባ ምስ ሰንጠቀታ 
                           ሽዑ ኣድመጸት ናይ ዓወት እፎይታ 

ወዳ እንክጭርሕ ኣብ መስቀል ብዓውታ   
ቦቕባቕ ልባ ትውስኽ ህርመታ 
ኤሎሄ! እንክብል ይካወስ ኣምዑታ 
ጸማእኩ! እንክብል ተጥፍእ ሃለዋታ 

                                  እቲ ዘገርም ግን ዘደንጹ ናታ 
                                  ኣብ ጐኑ ደው ኢላ ከየጕደለት እምነታ 
                                ተስፋ ኣሎኒ ኢላ ኣሲራ ቅናታ 
                                 ስና ነኺሳ ክሳብ መወዳእታ 
                                 ትንሣኤ ጸምበለት ብሓጐስ ብደስታ 
                                 ተንሢኡ ኢላ፥ ደርጐሓቶ ዕልልታ  

 
 

ኃው ብእምነት ካሕሣይ 
ማ.ን.ኣ. ካፑቺን 

ስቓይ ኣደ ጐይታ 

ኣብ’ቲ ምውዳቕን ምትንሳእን ጕዕዞ ንገበታ 
ኢየሱስ ቆመ ንማርያም ፊታ 
ሰላም ተበሃሃሉ ብናይ መንፈስ ክምስታ 
ትብዓት ኣስነቐቶ ሓዊሳ ሰላምታ 

                                   ኣብ ቀራንዮ ምስ በጽሑ ኣብ ጎልጐታ 
                                     ወዳ ኣብ መስቀል ንሳ ኣብ ባይታ 
                                      ወዳ ብደሙ ንሳ ብንብዓታ 
                                     ንድኅሪት ተመልሱ ንናዝሬት ብትዝታ 

ክትጸሮ ስለ ዘይከኣለት ናይ ወዳ እህህታ 
ኤይ! ኤይ! በለት ደኣ ገንፈለ ስሚዒታ 
ዑፍ ክትመስል ዚረገፈ ክንቲታ 
መልክዓ ተደዊኑ ተቀንጢጡ ክብረታ 

                          ብናይ ድንጋጼ ዓይኒ ናብ መስቀል ጠሚታ 
                            ክትርእዮ ኣይከኣለትን ኣትኪላ ኣዒይንታ 
                           ንብዓት ጸሚቋ ዓይና ዓሚታ 
                           ኣተርከሰቶ ደኣ ንንቁጽ ምዕጕርታ 
 

ንፈልጦ ዲና ናይ ቀራንዮ ዛንታ 
ቡርቱዕ ኵነታት ዝተፈታተነ ጽንዓታ 
ነዛ ወደየ ክትብል ኣፋ ከፊታ 
ሕንቕንቕ በለት ስዒርዋ ፊቕፊቕታ 
 
 

                          ኣብ ቀራንዮ ተሰምዐ ናይ ራማ ዋይዋታ 
                        ብማርያም ተደግመ ናይ ራሄል እምቢታ 
                           ምእባድ ኣበየተን ንሕያዎት ብጾታ 
                           ኣብ መሬት ተለለወት ብኃዘን ብዒሕታ 
 

ሓቃ’ያ! ይትረፍ’ዶ ንሳ ሰብ ከም’ኅዋታ 
ፀሓይ’ውን ሃዲማ ብቀትሩ ጸልሚታ   
ወርኂ ኮርያ ቀኒሳ ድምቐታ 
ኢየሩሳሌም ተረቢሻ ብድምጺ ጫውጫውታ 

ሕስብ’ንዶ ነብሎ ንእቶ ኣብ ኵነታ      

ብፁዕ ሊቀጳጳስ ኣቡነ መንግሥተኣብ ተስፋማርያም፣ ነቲ 
ኣብ ጥሪ ኣብ ሰበኻ ሰገነይቲ፣ ኣብ ለካቲት ከኣ ኣብ ሰበኻ 
ከረን ዝገበርዎ ናይ ቀዳማይ ሊቀጳጳስ ሓዋርያዊ ምብጻሕ 
ብምቕጻል፣ ዝሓለፈ ዓርቢ፣ ቀዳመ-ሰንበት ካብ 24 ክሳዕ 26 
ሰነ 2016 ዓ.ም ኣብ ሰበኻ ባረንቱ ሓዋርያዊ ምብጻሕ 
ኣካይዶም። 
ብፁዕ ሊቀጳጳስ ናብ ሰበኻ ባረንቱ ኣብ ዝነቐልሉ ብክልተ 
ካህናት ማለት ክቡር ኣባ ተስፋማርያም ገ/ክርስቶስ ሓለቃ 

ማሕበር ኮምቦኒን፣ ብክቡር ኣባ ኾኸበ ተወልደ ሊቀ ካህናት 
ኣሥመራን ተሰንዮም ኢዮም ነዚ ናይ ናይ ሰለስተ መዓልቲ 
ሓዋርያዊ ምብጻሕ ዝፈጸሙ። ብፁዕ ሊቀጳጳስ፣ ኣብ ሰበኻ 
ባረንቱ ኣብ ዝጸንሕሉ እዋን፣ ካብ ኣቁርደት ክሳብ ባረንቱ 
ኣብዘሎ፣ ኣብያተ ጸሎትን ቁምስናታትን ድሙቅ ኣቀባብላ፣ 
እናተገብረሎም ኢዮም ናብ ከተማ ባረንቱ በጺሖም። ዓርቢ 
24 ሰነ ኣብ ኣቁርደት ልክዕ ሰዓት ሰለስተ እንኪበጽሑ፣ 
ካህናት፣ ደናግል ሕዝብን መንእሰያትን ኣብ ቀንዲ ጎደና 
ናይቲ ከተማ ወጺኦም ድሙቕ ተቅባል ገይሮምሎም። 
ብዓጀብ ከኣ ናብቲ ብስም ደብረ ፋጢማ ዝጽዋዕ ቁምስና 
ኣምሪሖም፣ ኣብ  
ቤተክርስትያን ጸሎት ኪዳን ዘሰርክ ድሕሪ ምድጋም፣ 
ብክቡር ቆሞስ ኣባ ሃብታይ ብርሃነ ናይ እንቋዕ ድሓን 
መጻእኩም ቃል ተዋሂቡ። ቀጺሎም ከኣ ብፁዕ ሊቀጳጳስ 
ዕላማ ናይዚ ፍሉይ ምብጻሕ፣ ናብ ሰበኻ ባረንቱ ገሊጾም። 
ብፁዕ ሊቀጳጳስ ኣብ መግለጺኦም’ኩልና ከም እንፈልጦ፣ 
ካብ ዝሓለፈ ዕለት 19-ጥሪ-2015 ጀሚርና፣ ብፁዕ ወቅዱስ 
ርእሰ ሊቃነጳጳስት ፍራንቸስኮ፣ እዛ ኤርትራ እትርከብ 
ካቶሊካዊት ቤተክርስትያን፣ ርእሰ ዝኸኣለት ወይ ብርእሳ 
እትመሓደር ቤተክርስትያን ክትከውን ኣዊጆምልና ነዚ 
ብሓቂ ብዓቢይ ምስጋና ክንቅበሎ እኳ እንተሎና፤ በቲ ሓደ 
ወገን ከኣ፣ ዓቢይ ሓላፍነት ዘሰኽም ኢዩ። ናይዛ ርእሰ 
ዝኸኣለት ቤተክርስትያን ቀዳማይ ሊቀጳጳስ፣ ብምሻም እታ 
ዘለዉዋ ሰበኻ ከኣ ርእሰ ሰበኻታት ክትከውን ቅድስት 
ቤተክርስትያን ኣውጃትልና ኣላ እዚ ድሕሪ ነዊሕ እዋን 
ዝተረኽበ፣ ብዙሕ ጻዕሪ ዝተኻየደሉ ኮይኑ፤ ብስምረት 
ቅድስት መንበር ከኣ፣ ብዕለት 19 ጥሪ 2015 ዓ.ም ዝተዋህበና 
መዝነት ኢዩ ኢዮም።  ንሕዝቢ ቡራኬ ሂቦም ከኣ እቲ ናይ 
ቤተክርስትያን መደብ ተፈጸመ። ሲዒቡ ድሕሪ ሓጺር 
ዕረፍቲ ኣብ ኣዳራሽ ብፁዕ ሊቀጳጳስ ንሕቶታት ሕዝቢ ምላሽ 
ሂቦም፣ ኣባታዊ ምኽሮምን ማዕዳኦምን ለጊሶም፣ ንዕላማን 
ትሕዝቶን ሲኖዶስ ጳጳሳት ብዛዕባ ስድራቤት ብሰፊሑ 
ንተሳተፍቲ ኣኻፊሎም። ካብ ኣቁርደት ቀጺሎም ናብ መጎሎ 
ኣምሪሖም፣ ኣብዚ’ውን ብሓቂ ኣብታ ንእሽቶ ዓዲ፣ 
ዝርከብ ሕዝቢ ኩላቶም ኣማሓደርቲ፣ መራሕቲ ሃይማኖት 
ኦርቶዶክስን እስልምናን፣ ምስ ደናግል ደቂ ፍቕሪ ብምዃን 
ድምቕ ዝበለ ተቕባል ገይሮምሎም። ብፁዕ ሊቀጳጳስ 

ብደናግል ደቂ ፍቕሪ ተሰንዮም፣ ነቲ ኣብቲ ዞባ ዓቢይ ስም 
ዘለዎ ሆስፒታል ተዓዚቦም፣ ነቶም ኣገልገልቲ ሓካይም 
ኣተባቢዖም ንኹሎም ሕሙማት ከኣ በጺሖም። ከማኡ’ውን 
ነቲ ሆስፒታል ዘካይዳ ደናግል ደቂ ፍቕርን “ኣብዚ ሕክምና 
እዚ ፍሉይ መድሓኒት፣ ፍሉይ ዓራት የለን፣ እንተኾነ ግዳ 
ፍሉይ ተቕባልን ምሕደራን ስለ ዘሎ ካብ መላእ፣ ዞባ ጋሽ ባርካ 
ዝመጸ ሕዝቢ ይግልገል ኣሎ” ዚብል ምስክርነት ኣማሓዳሪ እቲ 
ንኡስ ዞባን ሰሚዖም። ብፁዕ ሊቀጳጳስ ከኣ ብወገኖም 
“ቤተክርስትያን ወትሩ ምሳኹም ከምዘላ ነረጋግጸልኩም” 
ቢሎም ኣተባቢዖም ጉዕዞኦም ንባረንቱ ቀጺሎም።  
ልክዕ 6፣00 ድ.ቅ ኣብ ከተማ ባረንቱ ኣብ ዝኣተወሉ ሕዝቢ 
ባረንቱ፣ ብዓቢይ ዓጀብ ብብፁዕ ጳጳስ ኣቡነ ቶማስ ዑስማን 
ዝተመርሑ ቤተክህነት፣ ደናግል፣ ምእመናን፣ መንእሰያት፣ 
ሕጻናት ውዕዉዕ ኣቐባብላ ብምግባር ንቤተክርስትያን ደብረ 
ኪዳነ ምሕረት ዓጀብዎም። ኣብ ቤተክርስትያን ጸሎት ኪዳን 
ተደጊሙ፣ ብድሕሪ’ዚ ብፁዕ ኣቡነ ቶማስ ናይ እንቋዕ ድሓን 
መጻእኩም ቃል ኣስሚዖም፣ ቀጺሎም ብፁዕ ሊቀጳጳስ’ውን 
እንቋዕ ድሓን ጸናሕኩም ብዝገበርኽሙለይ ኣቐባብላ ብልቢ 
ኣመስግን፣ እዚ ሳልስቲ እዚ ብሓንሳብ ኣሎና ኢሎም።  
ድሕሪ’ዚ ብቤተክህነት ተዓጂቦም ናብ መንበረ ጵጵስና ደብረ 
መስቀል ከዱ። በዚ ከኣ ናይቲ ዕለት መደብ ብድራር ምስ 
ኩሎም ቤተክህነት ሰበኻ ባረንቱ ተዛዘመ። 
ብቅዳሴ ዝጀመረ መደብ ብፍላይ ምስ ቤተክህነትን ሰብ ውፉይ 
ሕይወትን፣ ክሳብ ፍርቂ መዓልቲ ቀጺሉ ዊዒሉ። ብፁዕ 
ሊቀጳጳስ ኣብ ቅዳሴ ዝሃብዎ ቃል እዚ ዕለት እዚ ዓመታዊ 
ክብረ በዓል ቅ.ኣቦና ያዕቆብ፣ ናይ መንፈስ ወላዲ ካቶሊካዊት 

ቤተክርስትያን ሃገርና ምኻኑ ድሕሪ ገሊጾም፣ ናይ ሎሚ 
ሰበኽቲ ወንጌል ከኣ ኣብነቶም ተኸቲልና ክንከይድ ይግባእ።  
 

ከምቲ ኣዴና  ቅድስቲ ድንግል ማርያም ንቅድስቲ ኤልሳቤጥ 
ድሕሪ ብሥራት ከተገልግል ዝኸደት፣ ንሕና ከኣ ብትሕትና 
ንክርስቶስ ተሰኪምና ወንጌል ክንሰብኽ ይግብኣና ኢሎም። 
ድሕሪ ናይ ሓባር ቁርሲ ከኣ ኣብ ኣዳራሽ መንበረ ጵጵስና 
ብፁዕ ሊቀጳጳስ ንቤተክህነትን ሰብውፉይ ሕይወትን ክልተ 
ትሕዝቶ ዘለዎ ኣስተምህሮ ሂቦም። ኣብቲ ቀዳማይ ክፋል 
ኣስተምህሮኦም ርእሰ ምሕድርቲ ቤተክርስትያን እንታይ 
ማለት ምዃኑ ከምኡ ከኣ ሓላፍነትን ጉቡእነትን ናይ 
ሊቀጳጳስ’ውን በብሓደ ገሊጾም፤  
                                                                                                     
                                                                                                                                                (ናብ ገጽ 12 ይቕጽል) 

እምበኣርከስ ፍትዋት ሕጻናት ደቅና ብሉጻትን ብዝግባእ ከም 
ዝተማሃርኩምን ከምዘጽናዕኩምን ካብ መልስታትኩም 
ተመልኪተ ኣዝየ ተሓጉሰ ኣለኹ፣ ከምቲ ቅ.ጳውሎስ ዝበሎ 
ግን ሓጐሰይ ምሉእ ክኸውን፣ ክትቅጽልዎ ከምዛ ዘለኽም ካብ 
ኣገልግሎት ቤተክርስትያን ከይትርሕቁ፣ ሜሮን ተቐቢእና 
ኢልኩም ትምህርተ ክርስቶስ ከይተቋርጹ፣ ምኽንያቱ 
ትምህርቲ ክርስቶስ ንምሉእ ዕድሜኻ መወዳእታ የብሉን። 
ከማኡ ድማ ኣብ ዝኸድኩም ኬድኩም ዘተብዓኩምን፣ 
ዘጽናዓኩምን፣ እሙናት ኣገልገልቲ ክርስቶስ ዝገብረኩም 
ሓይሊ መንፈስ ቅዱስ ስለዝኾነ፣ እዚ መዕበያ እዚ 
ክትቅጽልዎ ይግባእ። 
 
ናብ ወለዲ ተመሊሶም ከኣ ክቡራት ወለዲ ክንዳኦም ከሎና 
ኣብ ንእስነትና ሜሮን ተቐቢእና መንፈስ ቅዱስ ተቐቢልና 
ኢና፣ ንሰርሓሉ ኣሎናዶ? መንፈሳውነትና ከመይ ኣሎ? 
ፍቕሪ ጸሎትን ምስጢራትን ኣብ ሕይወትና ኣሎዶ? ኢልና 
ንሕይወትናን ኩነታትናን ክንፍትሽ እዚ ናይ ደቅና ቅዱስ 
መዓልቲ ንዓና ዓቢይ ናይ ምሕዳስ ግዜ ኢዩ። ዓመተ ምሕረት 
ኣብ ርእሲ ምዃኑ’ውን ናይ ምሕረት ስራሕ ክንገብር 
ኣሎና፣ ከመይ ደቅና ኣብነትና ስለዚኽተሉ። ስለዚ እዚ ቅብአ 
እዚ ንዓኣቶም ጥራሕ ኣይኮነን ንዓና እዉን ዘዘኻኽረና ኢዩ 
መንፈስ ልኡኹ የበራታዓና ዘድልየና ጸጋታቱ የብዝሓልና። 
 

ወለዲ እንቋዕ ኣብዚ ክቡር ዕለት ኣብጽሓና ሓደራ ዝብለኩም 
ግና ከምቲ ቅዱስ መጽሓፍ ዝብሎን “ንቆልዓ እታ ዝኸደላ 
ዝግባአ መንገዲ ሓብሮ እሞ ንምሉእ ዕድሜኡ ካብኣ 
ኣይከልግስን ኢዩ”። ንስኻትኩም ድማ ግዜኩም ሕጂ ኢዩ 
ድሓር ኣይናትኩምን ኢዮም ስለዚ ሎሚ መንገዲ የማን 
ሒዞም ኣብ ቤተክርስትያኖም ኪመላለሱ ሓላፍነትኩም ኢዩ። 
ንቤተክርስትያን ኪመላለሱን ከገልግሉን ኣተባብዕዎም 
ብምባል ኣባታዊ ሓልዮቶምን ቡራኼኦምን ምኽሮምን 
ሂቦም፣ ከምኡ’ውን ብ 12 ሰነ ብፁዕ ሊቀጳጳስ ኣብ ደብረ 
ቅ.ማርያም ዘሮዛርዮም  (ካቴድራለ) ን33 ቆልዑ ቅብኣተ 
ሜሮን ሂቦም። 
 

ሓዋርያዊ መገሻ ንኬንያ 
ብፁዕ ሊቀጳጳስ ኣቡነ መንግሥተኣብ ተስፋማርያም ዘመንበረ 
ኣሥመራ ነቲ ካቶሊካዊ ዩኒቨርስቲ ምሥራቕ ኣፍሪቃ 
በብዓመቱ ዝገብሮ ኣኼባን መመረቕታን ከም ኣባል ነቲ 
ዩኒቨርስቲ ዝኸታተል ኮሚሽንን ንምስታፍ ብ24 ግንቦት 
ንኬንያ-ናይሮቢ ገይሾም። ዓርቢ 27 ግንቦት ኣብ ዝተገብረ 
ሥነስርዓት ምረቓ ክልተ ደቂ ሃገርና ዝርከብዎም 960 
ተመሃሮ ብዝተፈላለየ ዓውደ-ፍልጠት ተመሪቖም። ብፁዕ 
ሊቀጳጳስ ሰንበት’ውን (05 ግንቦት 2016) ነቶም ስርዓት ግዕዝ 
ዝኽተሉ ኣብ ናይ ሮቢ ዝርከቡ ካቶሊካውያን መስዋዕተ ቅዳሴ 
ብምዕራግ ቃል ቅዱስ ወንጌል ኣስሚዖምዎም። 

ዓመታዊ ክብረ በዓል መድኃኔ ዓለም ገጀረት 
 

ዓመታዊ ክብረ በዓል መድኃኔዓለም ገጀረት ኣሥመራ፣ 
ብዕለት 27 ግንቦት 2008 ዓ.ም.ግ (4 ሰነ 2016) ብድሙቕ 
መንፈሳውነትን ምዕሩግ ኣገባብን ከቢሩ ዊዒሉ፣፣ ዓመታዊ 
ክብረ በዓል መድኃኔዓለም ገጀረት ኣሥመራ ብክቡር ኣባ 
ኣማኑኤል ምስጉን ሓለቓ ማሕበር ንኡሳንን ኣኃው ንኡሳን 
ካፑቺኒ ዝምርሑ ምስ ትሽዓተ ለባስያን ካህናት፣ 
ያሬዳውያን ሊቃውንቲ፣ ሰብ ውፉይ ሕይወትን፣ ካብ 
ቁምስናታት ኣሥመራ ዝመጹ ብዙሓት ነጋድያን 
ምእመናንን ብክብ ዝበለ ስነስርዓት ተባዒሉ፣፣ ኣቐድም 
ኣቢሉ፣ ሕዝቢ ብምዉቕ መንፈሳውነት ዝተሳተፎ፣ ናብቲ 
ዕለቱ ዘቐራርብን መንፈሳዊ ስንቂ ዘስንቕን ዝተወሃሃደ፣ 
ብካህናት፣ ደናግል፣ ምእመናን ናይ ታስዕቲ መደብ 
ኣስተምህሮታትን ምህለላን ጸሎትን ተገብረ፣፣ 
ብድሮ ያሬዳውያን ሊቃውንቲ፣ ካህናት፣ ተመሃሮ 
ዘርኣክህነትን ዘርኣ ምንኩስናን ካብ ሰዓት ሰለስተ ድሕሪ 
ቀትሪ ዝጀመረ ውዕዉዕ ዋዜማ ኣምስዩ፣፣ ንጽባሒቱ 
ያሬዳውያን መዘምራን ማኅሌት ዘለሊት ካብ ሰዓት 3፣00 
ለይቲ ጀሚሩ ክሳዕ ሰዓት 6፣00 ንመድኃኔ ዓለም ብጣዕመ 
ዜማዊ ቅኔታት ክውድስዎን ከመስግንዎን ሓዲሮም፣፣ 
ድሕሪ እዚ ብሓለቃ ማሕበር ምስ ትሽዓተ ለባስያን ካህናት 
ዝምራሕ መስዋዕተ ቅዳሴ ብኁባሬ ዓሪጉ፣፣ ድሕሪ ቅዳሴ፣ 
ብጸሎት መቍጸርያ፣ እግዚኦታ፣ መዛሙር፣ ዝተሰነየ 
ህዱእን ምዕሩግን ዑደት ተዓወደ፣፣ 
ዑደት ብጽቡቕ ተፈጺሙ ሕዝቢ ናብ ቤተክርስትያን ምስ 
ተመልሰ፣መዝሙር ያሬዳውያንን መንእሰያትን በብተራ 
ቀሪቡ፣፣ ኣኸቲሎም ክቡር ኣባ ሃብተማርያም ኣብርሃ 
ዘማኅበረ ንኡሳን ኣኃው ካፑቺኒ ኣብ ዘስምዕዎ ስብከት፣ 
ናይ ሎሚ ዘመን ክብረ በዓል መድኃኔ ዓለም ፍሉይ ዝገብሮ 
ኣብ ፍሉይ ዓመት ኢዮቤል ምሕረት ይዝከር ብምህላዉ 
ኢዩ። መድኃኔ ዓለም ኣብዚ ዓመት’ዚ ፍሉይ ናይ 
ምሕረቱ ጸጋ ከነስተማቕር ምስ ብጻይና ከኣ ምሕረት 
ክንገብር ይጽዉዓና’ሎ። ሎሚ ኣብ መንገዲ ምሕረት 
ዘይመላለስ ኣማኒ እንተሎና እምነቱ ጐደሎ ኢዩ። ክምሕር 
ዘይደሊ ኣማኒ ከኣ ልቡ ዕጹው ኢዩ ኢሎም። 
ቀጺሎም ሎሚ ነፍሲወከፍና ክንሓቶ ዘሎና ሕቶ መድኃኔ 
ዓለም መን’ዩ? ንኣይ ንብሕተይ እንታይ ትርጉም ይህበኒ 
ዚብል ኢዩ። ኣብ ክብረ በዓል መድኃኔ ዓለም፣ መድኃኔ 
ዓለም ካብ ድንግል ማርያም ተወሊዱ፣ ሥጋና ለቢሱ፣ ኣብ 
ማእከልና ዝሓደረ ብዘይ ኃጢኣት ብኩሉ ንኣና መሲሉ፣ 
ብሕማማቱን ስቅለቱን ሞቱን ትንሣኤኡን ዘለዓለማዊ 
ሕይወት ዝጨበጥናሉ፣ ብመለኮታዊ ምሕረቱ ትንሣኤ 
ሕይወት ዝረኸብናሉ ዕለት ኢና ንዝክር። ከመይ ከምቲ 
ቅዱስ ጴጥሮስ “ብደም እቲ ኣበርን ርክሰትን ዘይብሉ 
ገንሸል፣ ማለት ብክቡር ደም ክርስቶስ ኢኹም ዝደኃንኩም 
እምበር ብጠፋኢ ነገር ብብሩር ወይ ብወርቂ ከም ዘይኮነ 
ትፈልጡ ኢኹም” ዝብለና ብሞቱ ስለ ዝተጠመቕና፣ 
መድኃኔ ዓለም ካብ ኃጢኣት ሓራ ኣውጺኡና ኢዩ፣ 
ንኃጢኣት ሰብ ዕዳኡ ኣይኮናን ኢሎም። 
ኣተሓሒዞም ከኣ ኃጢኣት እንታይ ኢዩ ንዚብል ሓሳብ 
እንኪገልጹ፣ ኃጢኣት ተጻይ ኣእምሮን ሕልናን ዝፍጸም 
በደል፣ ምፍራስ ሕጊ፣ ካብ ገጽ ኣምላኽ ምርሓቕ፣ ክንዲ 
ንኣምላኽ ንምድራዊ ነገራት ምፍቓር ምዃኑ፣ ብሰፊሑ 
ብቅዱሳን ጽሑፋት መዝገብ ሃይማኖትን ኣሰንዮም ድሕሪ 
ተንቲኖም፤ ኣብ መወዳእታ ነቶም ናብ ሰማይ ዘእወዩ 
ዝበሃሉ ሓሙሽተ ዓበይቲ ኃጢኣት ማለት፣ ብቅንኢ 
ንሓውኻ ምቅታል፣ ግብረሰዶማዊ ጽዩፍ ተግባራት፣ 
ብሃይማኖት ምኽንያት ኣብ ማሕዩር ምንባር፣ ናይ 
መበለትን ድኻን ብኽያት ዘይምስማዕ፣ ንሰራሕተይናኻ 
ደሞዙ ምኽላእ ዚብሉ ኣርእስተ ኃጢኣት ኣብ ገዛውትና 
ኣብ ሕይወትና ከይህልዉ ምምርማር ከነስተንትን 

ትምህርተ ክርስቶስ ኣይውዳእን’ዩ ቢሎም ከኣ ኣተባቢዖምዎም። 
ንወለዲ ከኣ እዞም ደቅና ዘድሊ ኩስኮስ ክንህቦም ይግባእ ኢሎም።  

ዓዲ ተከሌዛን 
ቅብአ ሜሮን ብፁዕ ሊቀጳጳስ ኣቡነ መንግሥተኣብ 
ተስፋማርያም ብ ዕለት 05 ሰነ 2016 ኣብ ደብረ ቅዱስ ሚካኤል 
ዓዲ ተከሌዛን ካህናትን ደናግልን ብሓፈሻ ምእመናንን ኣብ 
ዝተረክብሉ 81 ተቐባእቲ ሜሮን ሕጻናትን ብሕጉስ መንፈስ 
ድሕሪ ቐቢኦም፣ ብፁዕ ሊቀጳጳስ ኣብ ግዜ መስዋዕተ ቅዱስ ኣብ 
ዘስምዕዎ ስብከት ዮሓ 16፣5-15, ግ.ሓ 2፣ 1-13 ብምጥቃስ 
ብዛዕባ መንፈስ ቅዱስ ኣስፊሖም ገሊጾም። ቀጺሎም ከኣ 
መንፈስ ቅዱስ ሳልሳይ ኣካል ናይ ቅድስቲ ሥላሴ ኮይኑ፣ 
ብመንገዲ ወንጌል ከም እንምራሕ ዝገብረና መንፈስ ሓቂ ኢዩ። 

መ.ጐ.ኢ.ክርስቶስ እውን ኣብ ግዜ ሕማማቱ ንተኸተልቱ ኣብ 
ተስፋ ቁርጸትን ረበሻን ከም ዘለዉ ፈሊጡ መንፈስ ቅዱስ ምስ 
ተቐበሉ ፍርሖም ከም ዝቕንጠጥ፣ ዘኽታማትን ዘየፍርዩን 
ከምዘይኮኑ፣ ተባዓት ኣገልገልትን መስከርትን ክርስቶስ 
ከምዝኾኑ ብብዙሕ መንገዲ ኣረጋጊጾም። 
 
ሎሚ’ውን ንሕና ከም ክርስትያን መጠን ኣብ ኩሉ ጉዕዞና፣ 
ብስም ኣብን ወልድን መንፈስ ቅዱስን እናበልና ትእምርተ 

መስቀል ብምግባር እምነትና ንገልጽ። ስራሕና ንጅምር፣ 
ብስም ሥላሴ ኩሉ ንጀምር ብአኡ ድማ ንዛዝም። ሕይወትና 
ድማ ብቅድስቲ ሥላሴ ዝተመልአ ይኸውን። ከምቲ ሓዋርያት 
መንፈስ ቅዱስ ድሕሪ ተቐቢሎም ኩለንትናኦም ዝተለወጠን 
ዝተሓደሰን፣ ንስኻትኩም’ውን ፍቁራት ሕጻናት ሎሚ በዚ 
ቅብኣ ሜሮን መንፈስ ቅዱስ ተቐቢልኩም፣ ቀዳሲ ሓይሊ 
ተቐቢልኩም ማለት ኢዩ። ካብ ሕጂ ንደሓር ኣመንቲ፣ 
ተባዓት፣ ጽኑዓት፣ ፈላጣት ክትኮኑ ኢኹም። ስለዚ ሎሚ 
መንፈስ ቅዱስ ምስ ሸውዓተ (7) ሃብትታቱ ናባኻትኩም 
እወርድ ኣሎ እሞ መለለይኹም እዚ ይኹን፤ እሙናት፣ 
ሰላማውያን፣ ሕጉሳት፣ ተባዓት፣ ጥበበይናታት፣ መኽበርቲ 
ወለዶም፣ እዙዛት፣ ፈተውቲ ቤተክርስትያን ጸሎትን፣ 
ተሳተፍቲ ሚስጢራትን ኩኑ። 

ስድራቤት ኣብ ቤተክርስቲያንን ናይ ሎሚ ዓለምን” ብዝብል 
ርእሰ-ሓሳብ፡ ኣብ ቫቲካን፡ ብመሪሕነት ቅዱስ ኣቦና ር. ሊ. ጳ. 
ኣቡነ ፍራንቸስኮስ ሲኖዶስ ጳጳሳት ከምዘካየደት ብቀረባ ዝዝከር 
ኢዩ፣፣ 
ኣበው ሲኖዶስ 94 ዓናቕጽ ዘለዎ ሰነድ ናብ ር.ሊ.ጳ ሽዑ ድሕሪ 
ኣቕሪቦዎ ር.ሊ.ጳ ፍራንቸስኮ ከኣ ኣብኡ ተመርኪሶም ኣብ 
ዝሓለፈ ወርሒ ሚያዝያ “ሓጐስ ፍቕሪ” ዘርእስታ ሓዋርያዊት 
መልእኽቲ ዘርጊሖም። 
ንትሕዝቶ እዛ መልእኽቲ ንቤተክርስትያን ምእመናንን 
ንምልላይ ከኣ ካቶሊካዊ ቤትጽሕፈት ርእሰ ኤጳርቕና ኣሥመራ 
ዝተሰርዐ ዓውደ-መጽናዕቲ ብ21 ግንቦት ኣብ ኣዳራሽ ርእሰ 
ኣድባራት ኪዳነ ምሕረት ተኻይዱ። 
 
ኣብዚ ቆሞሳት ኣባላት ሰብ ውፉይ ሕይወት ምእመናን ኣባላት 
ኣብያተ ምኽሪ ምእመናን ኣባላት መንፈሳውያን ማሕበራትን፣ 
መማህራንን ተመሃሮን ተቕዋመ ተሎግያን ዝተሳተፍዎ ዓውደ-
መጽናዕቲ ናይቲ 325 ዓንቀጽ 258 ገጽ ዘለዎ ሰነድ ጽማቕ 
ትሕዝቶ ነቲ ካብ 1ይ ክሳዕ 3ይ ምዕራፍ ዘሎ፣ ስድራቤት ኣብ 
ቅዱስ መጽሓፍ ህሉው ኩነታት ስድራቤት፣ ትምህርቲ 
ቤተክርስትያን ብዛዕባ ስድራቤት ዝብል ክፋል ብፁዕ ሊቀጳጳስ 
ኣቡነ መንግሥተኣብ እንከቕርብዎ፤ ኣስዒቦም ከኣ ኣባ ግርማይ 
ኣብርሃ ሲታዊ ፍቕሪ ዓንዲ ማእከል ስድራቤት፣ ውሉድ ፍረ 
ፍቕሪ ናይ ሰብ ኪዳን ዝብል 4ይን 5ይን ምዕራፋት ኣቕሪቦም። 
ድሕሪ ሓጺር ዕረፍቲ ኣብ ዝቐጸለ ክልተ ኣስተምህሮታት ከኣ 
6ይ 7ይን ምዕራፋት ብዛዕባ ጉስነታዊ ኣተሓሕዛ ስድራቤት 
ጉስነታዊ ኣተዓባብያን ቆልዑን ብኣባ ተስፋጊዮርግስ ክፍሎም 
ሲታዊ፤ 8ይን 9ይይን ምዕራፋት ብዛዕባ ኣብ ስድራቤት ጸገም 
ዘጋጥሞም ቤተክርስትያን ከመይ ገይራ ትሕዞም፤ 
ከምኡ’ውን መንፈሳውነት ስድራቤት ዝብል ክፋል ብኣባ 
ኣብርሃ በኩረ ማኅበር ን.ኣ.ካፑቺኒ ቀሪቡ። ኣርባዕቲኦም 
መማህራን ንዝተዋህቦም ኣርእስታት ጸሚቆም ትሕዝቶኡ 
እንከካፍሉ፤ ተሳተፍትቲ ከኣ ንኣበርክቶኦም ብምምስጋን ሓደ 
ሓደ ሕቶታት ኣቕሪቦም። በዚ ከኣ እቲ ናይ ፍርቂ መዓልቲ 
ዓውደ-መጽናዕቲ ተዛዚሙ። 
ጽማቕ ትሕዝቶ ናይቲ ሰነድ ኣብ ዝመጽእ ኅታም ብሥራት 
ከነቕርቦ ኢና። 
 

ዕለተ ጸዋዕታ 
  

ራብዓይ ሰንበት ድሕሪ በዓል ትንሣኤ ብቤተክርስትያን ንጸሎት 
ጸዋዕታ ክህነት ዝተወፈየ ዕለት’ዩ። በዚ ምኽንያት 22 ግንቦት 2016 
ዓ.ም ከኣ ኣብ ርእሰ ኣድባራት መካነ መንበር ኣሥመራ ብጸሎት 
ሳልስትን ኣስተምህሮታትን ናይ ዕለቱ መስዋዕተ ቅዳሴን በቲ ርእሰ 
ሊቃነጳጳሳት ኣቡነ ፍራንቸስኮስ ንናይ ሎም ዘመን መዓልቲ ጸዋዕታ 
ክህነት ዝሃብዎ መልእኽቲ “ቤተክርስትያን ኣደ ጸዋዕታ” ዝብል 
ኣርእስቲ ተዘኪሩ ዊዒሉ።  
  
ኣብቲ ንናይ ሳልስቲ ጸሎት “ምንጭን ተልእኮን ክህነታዊ ጸዋዕታን 
ብኣባ ምሕረትኣብ ሰለሙን ፓቮኒ “ቤተክርስትያን ኣደ ጸዋዕታ ብኣባ 
ዘርኣያዕቆብ ዑ/ሚካኤል “መንፈሳውነት ካህን ኣብ እግዚእትነ 
ማርያም” ብኣባ ግርማጽዮን ነጋሲ ዚብል ኣስተምህሮታት፣ ተዋሂቡ። 
ኣብ ዕለቱ ከኣ ኣበምኔት ገዳም ሲታውያን ኣባ ንጉሠ ወልዳይ ብዛዕባ 
ዕለተ ጸዋዕታ ቃለ እግዚኣብሔር ኣስሚዖም። 

 
ቅብኣተ ሜሮን 

ደብረ ኪዳነ ምሕረት ባጽዕ 
 

ብፁዕ ሊቀጳጳስ ኣቡነ መንግሥተኣብ ተስፋማርያም፣ ሰንበት 22 
ግንቦት 2016 ዓ.ም ኣብ ደብረ ኪዳነ ምሕረት ባጽዕ ን43 ቆልዑ ጸጋ 
ቅብኣት መንፈስ ቅዱስ ሂቦም። ብፁዕ ሊቀጳጳስ እቲ ዕለት መዓልቲ 
ጸዋዕታ ስለዝነበረ ቅዱሳንን ውፉያትን ካህናት ጸሎት ክንገብር 
ኣዘኻኪሮም። ነቶም ሜሮን ዝተቕብኡ ቆልዑ ከኣ ትምህርተ ክርስቶስ 
ክሳዕ ክንደይ ከምዝበሰሉ ንምርግጋጽ ከምቲ ወትሩ ኣብ ቅብኣት 
ሜሮን ዝገብርዎ ሕቶታት ኣቕሪቦምሎም። ኣጆኹም ቀጽልዎ 

ክሳብ ሕጂ ከመይ አሎናን፣ ብከምኡ ክነግሩና ከለዉን ብትሕትና 
ክንሰምዖም ከምዘሎና ተዘኻኽረና። 
ጸዋዕታ ክህነትን ዕቤቱን (ልዕሊ ናይ ነገሥታት ምዃኑ) ተልእኮኡን 
ዘይነጻጸል ስኩፍ ኃላፍነትን፣ እዚ ማለት ናይ ገዛእ ርእስናን ናይተን 
ዝሰምዓናን ነፍሳት ድኅነት ንምርግጋጽ እዩ እቲ ዕላማና።(1ጢሞ.4፣16) 
ክሳብ ገጽ 18 ዘሎ እየ ገሊጸ።) 
ብድኅሪ’ዚ ዘሎ ዓይነት ወፍርን ብጭቡጥ ዝፈረየን ዝሃጎጕን 
ሓዋርያውነት ብሰንክኻን ብሳላኻን ተባሂሉ ንሕልናዊ ሕቶ ቀሪቡልና 
አሎ። እዚ ምህጓጕ’ዚ፦  
አብ ክህነታዊ መንነትን (ብጥርጣረ መኣዝን ጉዕዞ ክህነት ናብ ካልእ 
ምጥምዛዝ) “ኢሂ፣ ንስኻትኩም’ከ ገዲፍኩምኒ’ዶ ክትከዱ ትደልዩ 
አሎኹም?” (ዮሓ.6፣66-) ዝብልን፣ 
አብ ወፍርን (ነፍሳት እትኸስረሉ ሕማቕ ሓዋርያውነት) ስለዚ 
አገልግሎትና ንወንጌል ጸጋ አምላኽ ምስባኽ ስለዝኾነ፣ ተቐሪብና 
ክንሰብኽን ካልኦት ተቐሪቦም ንክሰብኩ ክንገብርን ከምዝግበኣና እያ 
ትገልጽ። 

ካህንን ፈተናኡን 
ከምቲ ጽላሎትና ካባና ፈጺሙ ዘይፍለ፣ ወላ’ኳ ዝጠፍአን ዘየሎ 
እንተመሰለ፣ ብቀጻሊ ምሳና ዝነብር፣ ፈተና ከኣ ከማኡ እዩ። እንተኾነ 
ግን ክነሸንፎ እምበር፣ ከሸንፈና አይግባእን። “ናብ ፈተና ከይትኣትዉ 
ጸልዩ ንቅሑ” እዚ ወንጌል ዝመኽሮ ምኽሪ እዩ። ብስንፍናና እነጥርዮ 
ኃጢኣትን ልምዲ ኃጢኣትን ክህሉ’ውን አይግባኣን። ንክርስቶስ 
ምምሳል ወይ ከአ ነቶም ንክርስቶስ ዝመሰሉ ክንመስል ግዴታ አሎና። 
“አኅዋተየ፣ ንኣይ ምሰሉ።” (ፊል.3፣17) 

ርስሓት ናይ ካህናት 
ርስሓት ናይ ሓመድ ርስሓት ናይ ሓሳባትን ውሳጣውነትን ክኸውን 
አይክእል እዩ። ርስሓት ናይ ክፉእ ሓሳባትን ባህግን ርስሓት ናይ ነፍሰ-
ሥጋ እዩ ዝኸውን። ብዙሓት ካባና ንመንነትና ብተሓጺቡ ዝተስታረረ 
ልብሲ አመሳሲልና ንተዓሻሾ ከይንኸውን ንስኽፍታን ንልቦናን 
እገድፎ። ብክውንነትና እምበር፣ ብልብስና አይኮናን ካህናት 
እንኸውን። እዚ ሓሳብ’ዚ እንተተጣሒሱ ግን፣ ቀዳማይ አሉታዊ ፍረ 
ካህንን ኃጥእን ምዃን፣ 
2ይ ፍረኡ ከኣ፣ ምንጪ ዕንቅፋት ንኸውን። “ነዚ ልግሲ ጸጋ 
ክነመሓድር ከሎና፣ ከይንንቀፍ ክንጥንቀቕ አሎና። ከመይ አብ 
ቅድሚ እግዚኣብሔር ጥራሕ ዘይኮነስ፣ አብ ቅድሚ ሰብ’ውን ሠናይ 
ንምግባር እዩ ዕላማና።”(2ቆሮ.8፣16-17) 
ድኅሪ ነዊሕ ዓመታት ናብ ዝዓበኻሉ ቦታን ዓድኻን ሕብረተ-ሰብካን 
ተመሊሳካ ክትርእዮ ከሎኻ፣ ብዙሕ የዘኻኽረካ፣ ብፍሉይ ጦብላሕታ 
ናይ ታሕጓስካን ናይ ጓህኻን ካልእን የዘኻኽረካ። ነዚ ተመክሮ’ዚ 
ብዓይኒ ጸዋዕታን ዕለተ-ጸዋዕታን ሽዑ ዝተሓጎስናዮ ታሕጓስን 
ተመሊስና ክንሓስቦ ሓያል ጽልዋ እዩ ዝገድፈልና። 
ንሕና ካህናት ኩሉ ግዜ ክንሳሕን ንካልእ ክነነስሕን ዕዱማት ኢና።   
 

ኩስኮሳ ካህን 
ቅድሚ ክህነቱ ድኅሪ ክህነቱ፣ ዘለዋ ገለ 10 ዓመታት፣ ናይ ማእከላይ 
ዕደመ፣ ሽማግለታት ካህናት ናይ ሥነ-ምግባራዊ አበር ዝተረኽቦም 
ወገናት፣ ብዝተፈላለየ ምኽንያት በይኖም ተወጊኖም ንዝስምዖምን 
ንዝርከቡን ካህናት ክወሃብ ዝግብኦ ምኽርን ትምህርትን፣ ማዕዳን 
ተግሣጽን ብመልክዕ ኩስኮሳን ቀጻሊ ሥነ-መዕበያን አብ ትሕቲ’ቲ 
“ንካህናት ካህናት የድልዩዎም እዮም ዝብል ሓሳብ ይጥመር። 
ናይ ካህን ናውቲ፦ “ፍቕሪ ኢየሱስ ክርስቶስ ደሪኹኒ”(2ቆሮ.5፣14) 
ገሊአን አብ ቀዳማይ ገበር ናይ’ዛ ጽሕፍቲ ዘለዋ አሳእል፣ እየን።  
ብግዙፍ  

ቅዱስ መጽሓፍ=መወከሲ ሕይወትን መበሰሪ ቃልን (መዝ.119, 
2ጢሞ.3፣16-17)፤ 

መስቀለ-ክርስቶስ= ፊል.3፣18 ረአ፤ 
ልብሰ ክህነት ተክህኖ= ቅዱስ መለለይና ክብርናን ዋሕስናን 

ብምዃኑ፤ 
አክሊለ-ምንኩስና/ቆቡዕ/=ምልክት ንጽሕናናን ወፈያናን 

ግርማናን ግርማ ተልእኮናን፤ 
መቑጸርያ=ምእንቲ ክንጽልን ክነጸልን ብሉጽ መሣርሒ እዩ፤ 
ዳዊት/መጽሓፈ ሰዓታት/=ክንጽልን ክነጸልን የገልግለና፤  
እ.ማርያም ምስ ፍቁር ወዳ=ማቴ.2፣13 

                  ብረቂቕ መንገዲ ከኣ፦ 
• ፈሪሓ-እግዚኣብሔር  “ሓንቲ ስብከት አላትኒ አብ ኩሉ ቦታን 

ብኣሽሓት ኣገባባት/ሜላታት/ ዝሰብካ፣ ንሳ ከኣ፣ ፍርሓት  
እግዚኣብሔር እያ።” (ቅ.ቪንቸንስዮስ ዘጳውሊ) 

መንፈስ ጥንቃቐን ስኩፍ ኅልናን፤ ፍልጠት መንነትካን መንነት 
ካልኦት ሰባትን (መጓሰ አባጊዕካን) 
 
ካህን ከም ሕዝቡ ዝኾነሉ ዘይግባኦን ነገራት ተጠቒሶም አለዉ፣ ካህን 

ናይ  
‘ካህናቲከ ይለብሱ ጽድቀ’  

መነጽር ዓይኒ 
 

‘መንፈሳዊ ሕይወት ካህንን፡  
ኃላፍነታዊ ተልእኮኡን’ 

መንነትና ንፍለጥ፡ ኃላፍነትና ከአ ንሸከም 
 
አብ ዝሓለፈ ወርኂ መስከረም 2015 ዓ.ፈረ. ናይ 73 ገጻት ዘለዋ ንእሽቶ 
ጽሕፍቲ ወጺኣ ምንባራን ናብ አንበብቲ ተዘርጊሓ ምህላዋን ዝፍለጥ 
እዩ። ። 

ካብ አንበብቲ ዝተረኽበ ትዕዝብቲ፦ 
ንእሽቶ እያ፣ እንተኾነ ግን በርቲዓ ዝብሉ፤ ብዘይመጠን ንሕይወትና 
ገሊጻ ስለእተርእየና ጽብቕቲ፣ እዋናትዊት፣ አገዳሲት፣ ንእስ ኢላ 
ምጥንቲ ተነባቢት እያ ዝብሉ፤ ብዙሓት አንቢቦም ርእይቶም ዘይሃቡ፤ 
ገለ ምኽንያቱ ዝምኽንያቱ ዘየንበቡዋ’ውን ብዙሓት ምዃኖም 
ሓቢሮምኒ፤ ገለ ግን፣ ብደረጃ ማሕበር (ደናግል) ንደቂ ማሕበረን 
ንብዙሓት አባላተን አኪበን መግለጺ ክትገብሩልና ብማለት ዝሓተታኒ 
ዝገበርኩለን ምህላወን ዝብሉ እዮም። 
 
ብሓፈሻ ግን አብ ንባብ አዚና ድኹማት ምዃና ተገንዚበ። ብሓቂ 
ክሕከኽ ዘለዎ ንከይንዓቢ ዝገብረና ስቱር ሕማም እዩ። ነዚ ዝተገንዘቡ 
ሓደ ካብቶም ብተገዳስነትን፣ ብኃላፍነትን፣ ብሥልጣንን፣ ዘንበቡዋ 
ብጹዕ ሊቀ-ጳጳሳት አቡነ-መንግሥተኣብ ተስፋማርያም አብ መሥርሕ 
ኅትመት እንከላ ንኣድላይነት ብንጹር ገሊጾምለይ፣ ርእዮማ አብ መገሻ 
ከለዉ ከኣ፣ ተኃቲማ ወጺኣ። ካብ መገሻኦም ምስ ተመልሱ ርእዮም 
መጎሶም ገሊጾም። አስዒቦም ከአ ንትሕዝቶኣ ብዝምልከት ናብ ኩሉ፣ 
ብፍላይ ናብ ቤተ-ክህነት ብመልክዕ ዓውደ-መጽናዕቲ ንከቕርባ፣ 
እንተዘይኮነ ከኣ፣ ብሕጽር ዝበለ መንገዲ ዳግም ብጽሑፍ ከቕርባ 
ሓሳብ አቕሪቦምለይ። ብግድዓተይ እንተ ዘይኮይኑ ሕራይ ኢለ 
ንሓሳቦም ግን ሸለል አይበልኩዋን “ንኩሉ ገግዜኡ ዘለዎ።”(መክ.3፣1) 
ስለዝኾነ፣ ዳግም ‘አይገደፍኩኽን’ ክብል ብደግሲ ተመሊሰያ አለኹ።  
ቅድሚ ኩሉ ብፍቓድን ብሠናይ ድሌት ናይ ብጹዕ ሊቀ-ጳጳሳት አቡነ 
መንግሥተኣብ ተስፋማርያም እያ ወጺኣ። /ንሓሳባቶም ገጽ 5 
ተመልከት/  
 
መእተዊ፦ መነጽር ዓይኒ ዓይንና ድኽመት ምስ ኣርኣየ፣ ናይ ገሌና 
ንርሑቕ፣ ናይ ገሌና ከኣ ንቐረባ ዘርኢ ዓይነት ቬትሮ እዩ። ገጽና 
ክንርኢ እንተ ኮይንና፣ አብ ጥቓ መስትያት ኢና ንኸውን። ሕጂ ከኣ 
ነታ መጽሓፍን ነዛ ሓዳስ ጽሕፍቲ ከም መስትያትን ንመንነትና 
ብሓንሳብ ጌርና ኢና ክነንብበን ዝግበኣና። 
እቲ አሎ ዝበሃል ብሉጽ መነጽር ናይ ሕይወትና ብግልጺ አነጺሩ 
ዘርእየና ቃለ-መለኮት ወይ ቅዱስ መጽሓፍ እዩ። እዛ መጽሓፍ አብ 
ቅዱስ መጽሓፍ ተመስሪታ እያ ትዛረብ ተረድእን ትገልጽን። 
 

መኣዝን ናይ’ዛ መጽሓፍ፦ 
መንነትና ንምፍላጥን፡ ኃላፍነትና ከአ ንምውሳድን፣  
ናብ ጉድለትና ምርኣይን ክግበሩ ዘለዎም ጥንቃቐታትን ከንተኩር፣ 
ንዝፍጸሙ ግሉጻትን ድጉላት ጌጋታት ብርእሰ-ወቐሳ ናብ ምሥጢረ -
ንሥሓ እተጓዕዝን፣ 
ንዘይተደለይትን ሃሰይትን ተግባረ-ጠልቀፍቀፍ ካብ ሓሳባትናን 
ሕልናናን ክንኩስትር፣ 
ናብ’ቲ “ነዛ ዓለም’ዚኣ አይትምሰሉዋ” ዝበሃል አተሓሒዝና፣ 
ንዝተዋህበና ተልእኮ ብወናም መንፈስ ክንወፍርን፣ 
አብቲ እዛ ዓለም ጸልሚቱዋ ደርበስበስ አብ እትብለሉ ዘላ እዋን ከምቲ 
ከዋኽብቲ ናይ ዘመንና ብምዃን ንዓና አኽሲቡ ዝስነድ ክቡር ታሪኽ 
ክንገድፍ እትመክርን እያ። 
 

ንመን እያ ተጻሒፋ?= 
አብ ፈለማ ንቤተ-ክህነት ጥራይ እዩ ኔሩ ሓሳበይ። ደሓር ግን፣ ንሓደ 
ዝበልካዮ ን2ን ንልዕሊ ክልተን ስለዝኣኸለለይ ዘርከበ አንቢቡ ይመገብ 
ንክብል ደሪኹኒ። ከም ሓሳብ እዚ ዝተባህለ ደኣ ይኹን እምበር፣ መብዛሕትኡ 
ንደናግልን ንምእመናንን አዝያ አገዳሲት እያ። 
 
ዲያቆን- ዲያቆን ቅድሚ ምዃንና፣ ካህን - ካህን ቅድሚ ምንዃና፣ 
ዝነበራና ደቓይቕን፣ አቡን ኢዶም ቅድሚ ምንባሮምን 
ምጽላዮልምን፣ ኢዶም አንቢሮም እናጸለዩን ጸጋን ሓይልን ክእለትን 
ሥልጣን ናይ አገልግሎትን ብቋንቋ ናይ “ድሉው ውእቱ” 
ከምዝተዋህበና መመሊስና ንክነስተንትኖን እዩ።  

ከም ሕዝቡ/ሰቡ/ ክኾነሉ ዘይግባኦ ነጥብታት፦  
• ብዑረት ናይ መንፈስ= መንፈሳዊ ሰብ ተባሂልካ መንፈስን 

መንፈስውነትን ዘይብልካ ምዃን፤ 
• ብጽልእን ቂመ-በቐልን= ካህን ካልኣ-ክርስቶስ ክነሱ፣ አብዚ 

ዓመተ-ምሕረት ይኹን ካልእ ግዜ ዘይምሕር ንምሕረት ዝሕረም 
ምዃን፤ 

• ብዘይወጽእ ክፉእ መንፈስ ልምዲ መስተ= ሰታይ ምዃን፤ 
• ብመንፈስ ትህኪት=ዝሩግ ምዃን 
• ብናይ ቅልውላው ጸዋዕታ ክህነትን ሰንከልከልን ምባልን= 

ብመትከል ዕሉብ ዘይምዃን፤ 
• ሕማም ሙስና= ካልእ ዝዓይነቱ ዝርጋን 
• ብሕማቕ አጠቓቕማ መራኸቡቢ ብዙኃን ምዕዋር፣ 
ነዚኦም አጥሪኻ ደኣ፣-  
ብኸመይ ተልእኮ ወንጌል ክንፍጽም ንኽእል? 
ብኸመይ ነፍሳት ነሓንጸን ክድሕና? 
ብኸመይ ስምናን ክዉንነታትና ተግባረ-ክህነትናን ክሳነየልናን? 
 

ናይ ዝተጠቕሱ ጸገማት ፈውሲ 
ጥንቃቐ ምዝውታር፣ 
ብኅልና ዝተቐየድካ ምዃን፤ 
ጾምን ተጋድሎን ብምዝውታር፤ 
ብጥዑስ መንፈስ ናብ ሓቀይና “ንሥሓ ዝብኢ ዘይኮነ” ንሥሓ 

ምእታው፤ 
ቁርጺ ፍቓድ ምዝውታርን እዮም። 
 

ንካህን ዝጽበዩዎ ወገናት መን እዮም? 
ብሠናይ ገጹ= እግዚኣብሔር፣ ምእመናን (ሕዝቢ) ቃለ-ወፈያናን 
ክህነትናን፤ 
ብእኩይ ገጹ= ብሠናይ ጉልባብ አቢሎም ዓለምን ሠይጣንን ሥጋን 
እዮም። 
ምሥጢረ-ንስሓ /ኑዛዜን ፍትሓቱን/ ንነፍሲ ዝተቐረበ መኣዲ ሰማይን 
ዳግማይ ጸጋን እዩ። እምበእር ብዛዕባ’ዚ ክልተ ሓሳባት አለዋ።  
1ይ-ካህን ከምሕዝቡ በዓል ነፍሲ ብምዃኑ፣ ንምሥጢረ-ንስሓ ቅድሚ 
ንካልኦት ምዕዳሉ ንባዕሉ ፈላሚ ተጠቃሚ ክኸውን ይግብኦ። እዚ 
ማለት እንዳ ካልኦት በደል ምርኣይ ናይ ባዕልኻ በደላት አጸቢቕካ 
ምእማንን ናይ ‘በእከይየ፣ በእከይየ ወበዓቢይ እከይየ’ ሰብ ምዃን 
የድልዮ። ነዚ ክትሕግዘና እትኽእል ብልጽቲ ጥቕሲ 2ሳሙ.12፣1-7 
አላ። 
 

2ይቲ- ካህን ንካልእ ምስኣናዘዙ፣ ናይ ተናዛዚ አካል ምሥጢር 
ብጽኑዕ ንክዕቅቡ ብኅልና ብሕጊ ቅድስቲ ቤተ-ክርስቲያን ግዱድ 
እዮም። 
ናይ ካህን በዳሂት ነጥቢ እትብሃል ናብ ቅድስና ገዛእ-ርእሱን ናብ 
አብነታዊት ሕይወት ምቕራብ እትመርሖም ዝተወሃሃደት መንነት 
ምጥራይ እያ። እትብሎ ምስ እትገርቦን ዝሰማማዕ ንምግባሩ ዝህሉ 
ግድል ማለት እዩ፣ እዚ ከኣ እዩ ንምስክር ናይ ክርስቶስ ንምዃን 
ዘብቅዕ። 
 
ዝተቐበልናዮ ጸጋ ብስምዒት ናይ ሥጋን አብ ክፉእ ናይ ርኽሰት 
ዝምባለን ንከይንኣቱ ዝተገልጸ አብነታትን ሕገ-ቀኖናዊ ጠቕስታትን 
አሎ። (ገጻት 49-54 ረአ፣) “እቲ ብንጽሕና ዝካየድ ንሱ እዩ 
አገልጋሊየይ ዝኸውን።”/መዝ.101/ ስለዝተበሃልና ብዕምቆት 
ንሕሰበሉ። 
 
ረብሓን አድላይነትን ናይ ብርሃንን “አንትሙ ብርሃኑ ለዓለም”(ማቴ.5) 
ንሓደገይናነት ናይ ጸልማትን ድልሃለመትን ብምሕሳብ ንግዜናን 
አገልግሎትናን ኩሉ ብብርሃንን ብግዜ ብርሃንን ክነሰላስሎም 
ከምዝግበኣና፤ አብ ንባብ ክንጽመድን ክነንብብ እንተኾይና ከኣ፣ 
ብግዲ ብርሃን ኢና ክንደሊ። አብ ጸልማት ኮይኑ ከንብብ ዝኽእል ሰብ 
የብልናን። ምስዚ ረብሓ ናይ ንብብ’ውን አመልኪተ አለኹ። (ገጽ 
56) 
“ዋሕስ ዘይብሉ ነገር ጥፉእ፣ ማሕለኻ ዘይብሉ ጸባ ድፉእ” ስለዝኾነ፣ 
ንዝበሃግናዮ ሓሳበ-ንምትግባርን፣ ‘መለበሚ አይግበርካ፣ መለበሚ 
ከኣ አይኽላኣካ’ ከአ ስለዝኾነ፣ ድኅሪ ጌጋታትና ንዝተመሃርናዮም 
ትምህርታትን ብናይ ቁርጺ ፍቓድ መኣሰሪ ቀጥ አቢልና ምእሳር 
ንውሁድ መንነት ምትራይ ዘተኣማምን ባይታ (ዋሕሱ) እዩ። 
 
ካህን ዝሠርሖ ሥራሕ ኩሉ፣ ማለት አብ ኩሉ ይኹን ምስ ካልኦት 
አብ በሪኽ ይኹን አብ ዓሚቕ ቦታ፣ ብርሑቕ ይኹን ብቀረባ፣ ክዱን 
ይኹን ግሉጽ ከይተገልጸ ዝተርፍ ስለዘየልቦ ‘ዘይቅላዕ ክዱን የልቦን’ 

ከኣ ስለዝኾነ፣ ሕይወት ካህን ሕይወት ናይ ጥንቃቐ እያ ክትከውን 
ዘለዋ። 
 
ካህን አቦ ነፍሲ እዮም። አበሃህላ ደኣ እዩ እምበር፣ አቦ ሥጋ’ውን 
እዮም። አቦ ሰብ እዩ። ሰብ ከኣ ብነፍሰ-ሥጋ ዝቖመ ስለዝኾነ ዝፍለ 
ኩነት የብሉን፣፣ እምበኣር አብ ግዜ መሪሕነት ክግበሩ ዘለዎም 
መኣዝናት ናይ ጥንቓቐ አብ ገጽ 60 ተገሊጾም አለዉ። እዚኦም 
ንካልእ ፈቲንካ ከይትጎድእ፣ ወይ ከኣ ብካልእ ተፈቲንካ ከይትወድቕ 
ዝሕግዙ እዮም።  
 
“ሃካይ ማይ ድራሩ” ከምዝበሃል፣ ንሕና ካህናት አብታ ሕይወትናን፣ 
አብ ወፍሪ ሓዋርያውነትናን  ስንፍና ናይ ትህኪት ከይነእቱ ንመዓድ። 
ማለት፦  

አብ ጸሎት ምጽላይ 
ቀጻሊ ሥርዓተ-ቅዳሴ ምፍጻም 
አብ ምዕዳል ቅዱሳት ምሥጢራት 
አብ ንቃል አምላኽ ምስባኽ። 
  

አብዛ ናይ መጨረሻ ነጥቢ ብፍሉይ ብምትኳር፣ ከይሰበኽና 
ከይንውዕል፣ ብሉጻት ናይ ስብከት አጋጣሚታትን ንብላሽ ከይነባኽን 
ይድለ። ብኣፍና ዝወጻአ ቃላት ከየፍረየ አይተርፍን እዩ። ዓይነት ፍረ 
ግን ብዓይነት ናይ’ቲ ቃላት እዩ ዝምዘን። “ነቲ አብ ሕቡእ 
ዝሰማዕኩሞ፣ አብ ናሕሲ ኮይንኩም ስበኹዎ” ስለዝኾነ። ዝስበኸሉ ቦታ 
ሕዝቢ አብ ዝመጽኣና ቦታን አጋጣሚን ጥራሕ ዘይኮነ፣ ብዝያዳ ኣኳ 
ደኣ ናብ ሕዝቢ፣ ጉጅለ፣ ሥድራ-ቤት፣ ግለ-ሰባትን አብ ዝርከቡሉ 
ቦታ ብምኻድ ኢና ብወኒ ብትብዓት ብምድላውን ብሜላን ክንሰብኽ 
ዝግበኣና፣፣ 
 
አብ ደምዳሚ ክፍሊ ናይ’ዛ ጽሕፍቲ፣ ኩሉ ሳዕ ንእሽቶ ኮይንካ 
ምትራፍ የሎን፣ አይግባን’ውን። ምዕባይ መሰልናን ግቡእነትናን 
እዩ። ከይዓበኻ ምትራፍ ሓደ ዓይነት መርገም ኢለ ዶ ክበሃል 
ምተኻለ? እንድዒ፣ እንተዘይዓቢና ንካልእ ንጎድእን ንባዕልና 
ንጎድናን። ናይ ዕቤትና ቀንዲ ምልክት፣- ካብ ኢየሱስን ካብ 
ጌጋታትናን ካብ ታሪኽን፣ ክንመሃርን፣ ብዝሰበኽናዮም ቃላትን 
ንባዕልና ክንሰብኽ ከሎና እዩ። 
 
ካህናት ክነስና ጸሎተ-ኪዳን ዘይንኽእል ኮይንና ከይንርከብ ካብ ሕንከት 
ዘናግፈና ሓደራ እልግስ አለኹ። ነዚ ተመሀርቲ ፍልስፍናን ተመሀርቲ 
ትምህርተ-መለኮትን ከሎና አቐዲምና ክነጽንዖ ዝምተገባኣና፣ ሕጂ 
ግድዓት ክፈጥረልና፣ ማለት ተጸበይቲ ናይ ጽሑፍ ኮይና ምትራፍና 
ሓደ ርግጽነት እዩ። ሕጂ ኸ? ‘Meglio tardi che mai?’ ‘ክምብል 
በለ’ምበር አይተኻዕወን ዝዓይነቱ ሓሳባት ዝሓዘለ አበሃህላ ጸዓዱ  /
ጥልያን/ እዩ። ክሳብ ዕለተ-ሞትና ክንጽልዮ ዘሎና ጸሎት ብምዃኑ፣ 
ተገዲስና ነጽንዓዮ፣ ምጽናዕ አይኣብየናን እዩ።  
ሓደ ሕቶ ከቐርብ ደስ ይብለኒ። ንገምጋም ብዝርኢ እዛ መጽሓፍ ካብ 
ዘንበብናላ ግዜ ክሳብ ሕጂ ዝኸሰብናዮ መኽሰብ ዝወሰድናዮ ናይ 
ለውጢ ቁርጺ ፍቓድስ ይህሉ ዶ ይኸውን? ምልክት ሕቶ ጌረ 
ክገድፋ። 
 
ክቡር አንባቢ፣ ሕጂ ‘ውን እንተኾነ እቲ ንካልእ ዝብሎ ዘለኹ፣ 
ቅድሚ ኩሉ ንባዕለይ ዝብሎ ሓሳብ ምዃኑ እግልጸልካ። 
 
 
አባ ሃይለ ተስፋማርያም ውመ (ላዛሪስት) 
ሔቦ - ጥሪ 2008 ግዕዝ /2016 ፈረ./ 

ዓመታዊ ክብረ በዓል ልደታ ለማርያም 
ዓዲዜኑ 

ወርሒ ግንቦት ብምልኡ ንእግዚእትነ ማርያም ዝተወፈየ ወርሒ 
ኣብ ርእሲ ምዃኑ፤ ብባሕቲ ግንቦት ብበዓል ልደታ ለማርያም 
ከኣ ይጅመር። በዚ መሠረት ብ1 ግንቦት 2008 ዓ.ም.ግ (ዕለት 
09 ግንቦት 2016 ዓ.ም.ፈ) ናይታ ብያሬዳውያን ሊቃውንቲ 
ሃገርና፣ “ጸሓይ ብዘብረቀ ሰማይ” እትምሰል ድንግል ማርያም 
ዝኽሪ ልደታ ኣብ ሓያሎ ኣድባራት ሃገርና ብውዕዉዕ መንፈስ 
ተዘኪሩ ውዒሉ። ሓንቲ ካብዘን ቁምስናታት ከኣ ደብረ ልደታ 
ለማርያም ዓዲ ዜኑ እያ። 

ብድሮ ብፁዕ ሊቀጳጳስ ኣቡነ መንግሥተኣብ ተስፋማርያም፣ 
ኣብቲ በዓል ንምስታፍ ኣብቲ ዓዲ ኣብ ዝበጽሕሉ ቆሞስን 
ምእመናንን መስቀል ኣምሪሖም “ዲበ ርእሱ ኣክሊል ውስተ 
ኢዱ መስቀል፣ መሃረነ ፍኖተ ወንጌል”፣ “ባርከኒ ኣባ ለውልድከ 
ዝኬ፣ እስመ  ልማዱ ለመምህር ቡራኬ”፣”ኖላዌ ኄር፣ሓውጸነ 
በምሕረት ወሳህል” ብዝብል ወረባትን ዕልልታ ኣደታትን 
ብኽብሪ ተቐቢሎምዎም፣፣ ኣብ ቤተክርስቲያን ምስ በጽሑ ከኣ 
ክቡር ቆሞስ ኣባ ቶማስ ነጋሽ ‘እንቓዕ ደሓን መጻእኩም’ 
ድሕሪ ቢሎም፣ ብፁዕ ሊቀጳጳስ’ውን ብወገኖም 
ብዝተገብረሎም ኣቐባብላ ኣመስጊኖም፣ ብጸሎት ስርዓት 
ተቕባል ተፈጺሙ፣፣ 
ሲዒቡ ከኣ ብያሬዳውያን ሊቃውንትን ሓያሎ ካህናትን ሕዝብን 
ዝተሰነየ፣ ብብፁዕ ሊቀ ጳጳስ ዝተማእከለ፣ “…ቆምኪ 
ርእዮትኪ….” “እታ ትርኢታን ቁመናኣን ዘደንቕ፣ ክሳዳ 
ብክቡር ዕንቁ ዘጌጸ፣ መላእኽቲ ሓብትና እናበሉ ዝጽውዕዋ፣ 
ጥዑም ዝቓላን ሠናይ ግብሪ ዝልማዳን፣ ኣብ ሰማይ ክብሪ 
ዝተጓናጸፈትን ማርያም ካብ ኢያቄም ተወልደት…” ዝብል 
ትሕዝቶ ዘለዎ ድሙቕ ዋዜማ  ኣምሰየ። 
ንጽባሒቱ ሰዓት 3፣00 ለይቲ ዝጀመረ ማኅሌት ዘለሊት ድሕሪ 
ተቖይሙ፣ ሰዓት 6፣30 ንግሆ ብፁዕ ሊቀጳጳስ ኣቡነ 
መንግሥተኣብ ብሾመንተ ካህናት ተማእኪሎም እቲ ዓንዲ 
ማእከል ኩሉ ጸሎታት ዝኾነ መሥዋዕተ ቅዳሴ ኣዕሪጉ። ድሕሪ 
ቅዳሴ ዑደት ብመዝሙርን ምህለላን ምስጋናን ምስ ተፈጸመ 
ከኣ ብፁዕ ሊቀጳጳስ ኣቡነ መንግሥተኣብ፣ ካብ ቅዱስ ወንጌል 
ነቲ  ሰላምታ ቅዱስ ገብሪኤል መልኣኽ ንእግዚእትነ ማርያም 
ጠቒሶም፤ ከምቲ እቲ መልኣኽ “ሰላም ንኣኺ ኦ ምልእተ ጸጋ፣ 
እግዚኣብሔር ምሳኺ ኢዩ፣ ንስኺ እንካብ ኣንስቲ ዝተባረክኪ 
ኢኺ” ዝበላ፣ እግዝእትነ ማርያም እግዚኣብሔር ምስኣ፣ ንሳ ከኣ 
ምስኡ ስለዝኾነት ኢና፣ ንሕና ከኣ “ሰላም ንኣኺ ኦ ምልእተ 
ጸጋ” እናበልና እነክብራ። ብፍላይ ሎሚ ኣብዚ ዘመነ ትንሣኤን 
ዓመተ ኢዮቤል ምሕረትን፣ ነዚ በዓል’ዚ ክንዝክር ከሎና 
ዓቢይ ትርጉም  ኣለዎ። ከመይ እታ ነቲ ዝተንሥኤ መድኃኒ 
ክትወልድ ዝነበራ ኣደና እግዚእትነ ማርያም ተጸኒሳ፣ ድሕሪ 
ትሽዓተ ወርሒ ዝተወልደትሉ ዕለት ኢዩ፣፣ እዚ ድማ ምእንቲ 

 
ድሕነትና ዝተዋህባ ጸጋ ኢዩ፣፣ እቲ ናይ እግዚእትነ ማርያም 
ምእንታና ክትብል ዝተቐበለቶ ከቢድ ሓላፍነትን ጸዋዕታን 
ድማ ኣብ ትንሣኤ ክርስቶስ ኢዩ ኣብ ፍጻሜ ዝበጽሐ። 
ኣምላኽ ክምሕረና ምስ ደለየ ኢዩ፣ ንእግዚእትነ ማርያም ጸጋ 
መሊኡ መሳርሒት ድኅነት ክትከውን ዝሓረያ። 
እምበኣር ንሕና’ውን ብፍላይ ኣብዚ ቤተክርስትያን ሂባትና 
ዘላ ፍሉይ ዓመት ኢዮቤል ምሕረት፣ እቲ ብጎይታና ኢየሱስ 
ክርስቶስ ዝተዋህበና ጸጋ ኣብ ዕለታዊ ሕይወትና ነስርሖዶ 
ኣሎና? እምነትና ከመይ ኣሎ? ፈተውቲ ቤተክርስትያን ዲና? 
ኣብ ምስጢራት ዘሎና ተሳትፎ ከመይ ኣሎ? ኣብ ናይ 
ምሕረት ስራሓት ከመይ ኣሎና? ነቲ እግዚኣብሔር ብዘይ 
ደረት ዝምሕረና እናዘከርና፣ ንሕናከ ብዘይ ደረት ክንምሕር 
እንብገስ ሰባት ዲና? ቢልና ርእስና ክንሓትት ግቡእ ኢዩ። 
ብፍላይ ከኣ ኣብ ፍቕርን ምሕረትን ከመይ ኣሎና? 
ንሓድሕድና እንተተበዳደልና ይቕረ ይፍታሕ ክንንብል፣ 
ምስ መባእስትና ክንዕረቕ፣ ምሕረት ካብ ውሽጥና ክንደልዮ 
ካባና ክንጅምሮ፣ እቲ ደረት ዘይብሉ ምሕረት ኣምላኽ 
ክንቕበል ንሕና’ውን ክንመሓሓር፣ ነዚ ፍሉይ 
ቤተክርስትያን ዝሃበትና ዕድል ክንጥቐመሉ ይግባእ ብምባል 
ኣብ ምልእተ ጸጋ እግዚእትነ ማርያምን ምሕረት ኣምላኽን 
ምሕረት ሓድሕድን ዘተኮረ ቃለ-እግዚኣብሔር ኣስሚዖም። 
ድሕሪ እዚ፣ ኩሉ ካብ ርሑቕን ቐረባን ዝመጸ ነጋዲ 
ቤተክህነትንን ምእመናንን ብቁምስና ዝተዳለወ ምሳሕ 
ተሳቲፉ ምስ ተፋነወ ናይቲ በዓል ፍጻሜ ኮነ፣፣  

ከምኡ’ውን ዓመታዊ ክብረ በዓል ደብረ መድኃኔ ዓለም 
ጊንዳዕ’ውን ብዕለቱ 5 ግንቦት 2016 ዓ.ም ብፁዕ ሊቀጳጳስ 
ኣቡነ መንግሥተኣብ ተስፋማርያም ጳጳስ ዘመንበረ ኣሥመራ 
ሓያሎ ካህናት፣ ደናግል፣ ምእመናን፣ ገዳማውያን፣ 
መነኮሳት ኣብ ዝተረኽቡሉ ብዋዜማ ጀሚሩ፣ ማኅሌቱን 
መስዋዕተ ቅዳሴን ዑደትን ብዘማልኤ  ኣገባብ ብድምቀት 
ተባዒሉ።  ድሕሪ ዑደት ከኣ ብፁዕ ሊቀጳጳስ ኣቡነ 
መንግሥተኣብ፤ መድኃኔ ዓለም ምእንቲ ድሕነት ዓለም 
ከምዝመጸ ከምዝሰርሔን ከምዝተሳቐየን ብልደቱ፣ ጥምቀቱ፣ 
ምድራዊ ሕይወቱ፣ ሞቱን ትንሣኤኡን ዕርገቱን፣ ንዓለም 
ከምዘድኃነ ገሊጾም።  

ዓውደ-መጽናዕቲ ሓጐስ ፍቕሪ  

ሓዋርያዊ መልእኽቲ ር.ሊ.ጳ ፍራንቸስኮ 
 

ቤተክርስቲያን፣ ንዝሓለፈ ክልተ ዓመታት፣ ኣብ ህሉው 
ኩነታት ስድራቤት ፍሉይ ትኩረት ብምግባር 
ከምዘስተንተነትን ከምዘጽነዐትን፣ ብፍላይ ከኣ ሎም ዘመን 
ካብ 4 ክሳዕ 25 ጥቅምቲ 2015 ዓ.ም “ጸዋዕታን ተልእኮን 


